
Порядна виберанкова Скупштина Союзу Русинох Репу-
блики Горватскей отримана 17. децембра 2016. року у 
просторийох Союзу у Вуковаре. На самим початку пред-
сидателька Союзу шицких привитала и Скупштини пред-
ложела дньови шор:
 Вибор:
- вибор роботного предсидательства 
- верификацийней комисиї
- записнїчара и двоїх оверйовачох записнїку
• Звит о роботи Союзу за 2016. рок.
• Звит о финансийних приходох и розходох
• Звит надпатрацого одбору
• Прилапйованє поднєшених звитох
• Вибор кандидацийней и виборней комисиї
• Розришованє потерашнїх целох
• Вибор:

 - предсидателя 
 - подпредсидателя
 - надпатрацого одбору

• План и програма роботи за 2017. рок.
• Финансийни план за 2017. рок
• Рижне

До роботного предситательства вибрани: предситдатель-
ка Дубравка Рашлянин и Звонко Костелник, за записнїчара 
Вера Павлович, до верификацийней комисиї Таня Крен-
їцки и Звонко Гайдук, а за оверйовачох записнїку вибрани 
Лїляна Киш и Леся Мудри.
Верификацийна комисия констатовала же присутни 19 
члени Скупштини од 23 и же шицко у складзе зоз Статутом 
Союзу, та шицки одлуки буду полноважни.
Звит о цалорочней роботи Союзу поднєсла предсидатель-
ка Союзу Дубравка Рашлянин прейґ презентациї з котру 
членох Скупштини упознала о шицких активносцох Союзу. 

Союз прейґ своїх членох посцигнул замерковани резул-
тати на очуваню и розвитку националного и културного 
идентитету. Реализовал шицки програми котри були за-
плановани у прешлим року. Зоз информованя нашого ча-
сопису Нова думка и дзецинского часопису Венчик, вида-
вательней дїялносци наших авторох стара ше на очуваню 
мацеринского язика и явним живоце нашей националней 
меншини.
Окрему улогу Союз витворює прейґ културного аматериз-
му и то найзначнєйших секцийох як цо фолклор, музика, 
драма, хор итд.
Прейґ наших манифестацийох промовуєме наш нацио-
нални скарб писньох и танцох, а и зблїжуєме учашнїкох и 
їх госцох.
Предсидателька Союзу Дубравка Рашлянин упознала чле-
нох Скупштини зоз финансийним звитом и потолковала 
же робота Союзу по плану и програми котри у подполнос-
ци витворени.

Надпатраци Одбор констатовал же финансийни утрати у 
складзе зоз законами РГ и програмами Союзу.
Розправа о поднєшених звитох була конструктивна и без 
вименкох и нєзадовольства членох, та после кратшей роз-
прави члени Скупштини прилапели звити.
После розришованя потерашнїх целох вибрани нови: по-
твердзена потерашня предсидателька Союзу Дубравка 
Рашлянин, а за єй заменїка вибрани Владо Русин зоз Ву-
ковару. До надпатрацого одбору вибрани: Мелания Пап 
предсидателька, а члени Звонко Барна зоз Вуковару и 
Виолета Гирйовати зоз Миклошевцох.
Прилапени план роботи и финансийни звит за 2017. рок.
После винчованя вибраним предлужена розгварка чле-
нох Скупштини на коктелу у просторийох КУД «Осиф 
Костелник». Звонко Костелник

Заєднїцка фотоґрафия на памятку

Члени Скупштини Союзу Русинох РГ

Роботне предсидательство

Скромни карчунски дарунки

UREDNIŠTVO: Vera Pavlović (glavna i odgovorna urednica), Ahnetka Balatinac, Ksenija Ljikar i Danijel Vašaš
SAVJET UREDNIŠTVA: dr. sc. Oksana Timko Đitko (predsjednica), Ljubica Harhaj, Marijana Džudžar, Zlatko Hirjovati, Joakim Erdelji i Vera Pavlović
LEKTORI: Marija Vulić (rusinski jezik), Lesya Mudri (ukrajinski jezik), Andreja Magoč (hrvatski jezik)

Tiskanje potpomaže Savjet za nacionalne manjine Republike Hrvatske s Rješenjem Ministarstva informiranja Republike Hrvatske od 15. siječnja 1992. godine (ur. Br. 523-92-1),
“Nova dumka” je upisana u evidenciji glasila pod brojem 1366

Prilozi autora potpisani imenom ne moraju odražavati mišljenje uredništva i izdavača.

РЕДAКЦИЯ: Вера Павлович (глaвнa и одвичaтельнa редaкторкa), Aгнеткa Бaлaтинaц, Ксения Лїкaр и Дaнил Вaшaш
СОВИТ РЕДAКЦИЇ: д.ф. н. Оксaнa Тимко Дїтко (предсидaтель), Любицa Гaргaй, Мaриянa Джуджaр, Злaтко Гирйовaти, Яким Ерделї и Верa Пaвлович
ЛЕКТОРЕ: Мaрия Вулич (руски язик), Леся Мудри (укрaїнски язик), Андрея Маґоч (горвaтски язик)

Друковaнє помaгa Совит зa нaционaлни меншини Републики Горвaтскей.
Нa вимaгaнє Союзу Русинох и Укрaїнцох Републики Горвaтскей з Ришеньом Министерствa информовaня Републики Горвaтскей од 15. януaрa 1992. року (УЧ. 523–
92–1) „Новa думкa” уписaнa до евиденциї явних видaньох под числом 1366.

Aвторизовaни тексти нє знaчa же то источaсно и стaновиско редaкциї лєбо видaвaтеля.

Rukopisi se ne vraćaju.
Objavljeni prilozi se honoriraju.

Рукописи ше нє врaцaю.
Обявени прилоги ше гонорую.

XX DRUŠTVO I POLITIKA – ДРУЖТВО И ПОЛИТИКA

Održan seminar o novim Kriterijima i 
metodologiji za dodjelu sredstava za 
programe udruga i ustanova nacionalnih 
manjina za ostvarivanje kulturne autonomije i 
predstavljanje novog načina prijava programa 
putem interneta za 2017. godinu.

Na seminaru u organizaciji Savjeta za 
nacionalne manjine Republike Hrvatske 
prisustvovalo je 150 predstavnika udruga i 
ustanova nacionalnih manjina. Među njima 
prisustvovao je i Savez Rusina Republike 
Hrvatske, Dubravka Rašljanin i Zvonko 
Kostelnik, sa svojim članovima predstavnicima 
Vladimirom Provčijem, Zvonkom Hrubenjom, 
Melanijom Pap i Vladom Rusinom čiji se 
programi kulturne autonomije sufinanciraju 
sredstvima Državnog proračuna putem 
Savjeta.
Seminar je otvorio predsjednik Savjeta za 
nacionalne manjine Republike Hrvatske 
Aleksandar Tolnauer, te upoznao i informirao 
sudionike seminara o novim kriterijima 
financiranja i ugovaranja programa kulturne 
autonomije nacionalnih manjina i metodologiji 
praćenja i vrednovanja provedbe financijskih 
programa usvojenih na sjednici Savjeta za 
nacionalne manjine 10. studenoga 2016. 
godine.
U svom izlaganju predsjednik je Savjeta 
istaknuo da su i dosadašnji Kriteriji i 
Metodologija bili prilagođeni standardima 
financiranja civilnog društva u Europskoj 
uniji. Novim su aktom na jednom mjestu 
utvrđene pretpostavke koje udruge i ustanove 
nacionalnih manjina trebaju ispunjavati pri 
zahtjevu za dodjelu potpore iz Državnog 
proračuna, a čime je osigurano ujednačeno 
izvještavanje o utrošku sredstava.
Hajdica Filipčić, voditeljica Odjela za neprofitno 
računovodstvo i izvještavanje Službe za 
državno računovodstvo i računovodstvo 
neprofitnih organizacija Ministarstva 
financija, izložila je sudionicima relevantne 
podatke vezane uz vođenje dokumentacije 
o namjenskom utrošku proračunskih 
sredstava, mjere kontrola i standarde koji će se 
primjenjivati na neprofitne organizacije.
Zamjenik predstojnika Stručne službe Savjeta 
Tibor Varga predstavio je novine propisane 
novim Kriterijima koje se odnose na kriterije 
financiranja i ugovaranja programa, kriterije za 
pojedine vrste programa i maksimalne iznose 
utroška sredstava prema vrsti troškova za 
pojedine programe, a koje je Savjet propisao 
slijedeći preporuke i smjernice revizijskih tijela.

SAŽETAK GLAVNIH IZMJENA
Članak 2. 
(l) Radi pripreme prijedloga odluke o 
rasporedu sredstava koja se u Državnom 
proračunu Republike Hrvatske osiguravaju 
za potrebe nacionalnih manjina, Savjet 
formira Povjerenstvo za raspodjelu sredstava 
udrugama i ustanovama nacionalnih manjina 
za ostvarivanje programa kulturne autonomije 
nacionalnih manjina (u daljnjem tekstu: 
Povjerenstvo). 

(2) Povjerenstvo osnovano kao stručna radna 
skupina ovlaštena za vrednovanje predloženih 
programa sastavljeno je od stručnih osoba iz 
područja informiranja i izdavaštva, kulturnog 
amaterizma i kulturnih manifestacija. 
(3) Članice i članovi Povjerenstva potpisuju 
pisanu izjavu kojom pod materijalnom 
i kaznenom odgovornošću izjavljuju da 
nemaju osobnih interesa kojima mogu 
utjecati na nepristranost rada Povjerenstva, 
da će u obavljanju dužnosti članica i članova 
Povjerenstva postupati časno, pošteno, 
savjesno i odgovorno te će nepristrano 
čuvati povjerljivost podataka i informacija, 
kao i vlastitu vjerodostojnost i dostojanstvo 
dužnosti koju im je povjerio Savjet.
(4) Prije donošenja odluke o rasporedu 
sredstava članice i članovi Savjeta pod 
materijalnom i kaznenom odgovornošću 
izjavljuju da neće utjecati na nepristranost 
rada Povjerenstva, kako u postupku odabira 
programa koji će se sufinancirati sredstvima 
iz Državnog proračuna tako ni u postupku 
određivanja visine iznosa sredstava za 
sufinanciranje odabranih programa. 
Članak 3. 
(2) Savjet imenuje Komisiju za otvaranje 
prijava prijedloga programa pristiglih na 
Javni poziv sastavljenu od djelatnika Stručne 
službe Savjeta. Stručna je služba dužna otvoriti 
pristigle prijave programa te pravodobne i 
potpune prijave proslijediti na postupanje 
Povjerenstvu, odnosno administrativno 
obraditi kod internetske prijave putem 
aplikacije. 
(3) Komisija iz stavka 2. ovoga članka 
zadužena je sastaviti bodovnu listu kojom 
se Povjerenstvo vodi, kako pri vrednovanju 
programa izvršenih u prethodnoj godini 
tako i pri odabiru novoprijavljenih programa 
i pri određivanju visine sredstava koja će se 
dodijeliti za njihovo ostvarivanje. 
Članak 7. 
1. Poticati financijsku potporu za ostvarivanje 
programa udruga i ustanova koje doprinose 
očuvanju etničkog, kulturnog i jezičnog 
identiteta, a istovremeno integracijom u 
društvo daju doprinos kulturnom, društvenom 
i gospodarskom razvoju Republike Hrvatske 
vodeći računa o broju članova udruge i 
ustanove, dužini djelovanja i dosadašnjem 
radu udruge. 
Članak 8. 
1. Zahtjev za dodjelu financijske potpore mogu 
uputiti udruge i ustanove koje su upisane u 
Registar udruga Republike Hrvatske i Sudski 
registar ustanova koje aktivno djeluju u 
Republici Hrvatskoj, najmanje 36 mjeseci prije 
podnošenja zahtjeva na Javni poziv i u čijem 
je sastavu najmanje 20 članova pripadnika 
nacionalne manjine (osim saveza i zajednica 
čiji su članovi pravne osobe). 
2. Predloženi programi vrednovat će se kroz 
bodovnu listu na temelju njihove kvalitete 
i održivosti, broja članova koje udruga ili 
ustanova okuplja, njezinih prethodnih 
rezultata, administrativne sposobnosti i 
razgranatosti njezinih članica na lokalnoj razini. 

Zatim upravljanja financijskim sredstvima, 
procjene rizika u provedbi programa, kao 
i na temelju dostavljenih izvješća o radu i 
ostvarivanju programa, odnosno financijskih 
izvješća o utrošku sredstava dodijeljenih u 
prethodnoj godini. 
4. Udruge i ustanove koje su podnijele zahtjev 
za dodjelu financijske potpore dužne su: 
- dostaviti dokumentaciju i podatke navedene 
u obrascima izvješća o radu i izvršenju 
programa s financijskim izvješćem s obaveznim 
prilozima; 
- obrasci se objavljuju na službenim 
internetskim stranicama Savjeta, odnosno 
popunjavaju neposredno putem internetske 
aplikacije. 
5. Udruge i ustanove odnosno savezi i 
zajednice koje u svojem sastavu imaju više 
organizacijskih oblika moraju u statutu imati 
utvrđene organizacijske oblike (članice) i 
njihov broj kao uvjet da bi im se dodijeljena 
sredstva mogla transferirati. 
Članak 9. 
(1) Udruga ili ustanova poduzet će sve 
potrebne mjere u svrhu izbjegavanja sukoba 
interesa pri korištenju dodijeljenih sredstava i 
bez odgode će obavijestiti Savjet o situacijama 
koje predstavljaju ili bi mogle dovesti do 
takvog sukoba. 
(2) Sukob interesa postoji kada je nepristrano 
izvršenje ugovornih obveza bilo koje osobe 
vezane ugovorom ugroženo zbog prilike da ta 
osoba svojom odlukom ili drugim djelovanjem 
pogoduje sebi ili sebi bliskim osobama 
(članovi obitelji: bračni ili izvanbračni drug, 
dijete ili roditelj), zaposleniku, članu udruge 
ili ustanove, članu upravnog tijela ili čelniku 
udruge ili ustanove ili bilo koje druge udruge 
ili ustanove povezane na bilo koji način s 
tom udrugom ili ustanovom, društvenim 
skupinama i organizacijama, a nauštrb 
javnog interesa i to u slučajevima obiteljske 
povezanosti, ekonomskih interesa ili drugog 
zajedničkog interesa s drugom osobom. 
(3) U postupcima javne nabave ili 
podugovaranja koje udruga ili ustanova 
provodi u okviru provedbe ugovora, kao 
prihvatljivi ponuđači mogu sudjelovati i 
članovi udruge ili ustanove i volonteri udruge 
ili ustanove koja pokreće postupak nabave 
roba ili usluga pod uvjetom da se vodi računa o 
izbjegavanju sukoba interesa. 
(4) Svaki sukob interesa Savjet zasebno 
procjenjuje. U slučaju utvrđenog postojanja 
sukoba interesa u provedbi programa, Savjet 
će zatražiti od udruge ili ustanove da bez 
odgode, a najkasnije u roku koji ne može 
biti duži od 30 dana (ovisno o mjeri koju je 
potrebno poduzeti) poduzme potrebne radnje 
koje je naložio Savjet kako bi se otklonio sukob 
interesa u provedbi programa. 
Članak 10. 
(3) Kulturni amaterizam - standardni oblici 
kulturnog amaterizma 
Folklorne, plesne ili zborne skupine s najmanje 
10 aktivnih članova, odnosno glazbene, 
kazališne ili likovne skupine s najmanje 
5 aktivnih članova te 5 javnih nastupa u 

NOVI KRITERIJI I METODOLOGIJA 
ZA DODJELU SREDSTAVA

kalendarskoj godini. 
Članak 14. 
Udruge i ustanove koje u svom sastavu 
imaju više organizacijskih oblika mogu 
od dodijeljenih sredstava izdvojiti sljedeći 
maksimalni udio za troškove članica kao 
krajnjih korisnika navedenih u odluci o 
rasporedu sredstava: 
- Indirektni troškovi do 30% doznačenih 
sredstava; maksimalni iznos po vrstama 
troškova: 
• najam uredskog prostora do 2.500,00 kuna 
mjesečno 
• telefon 300,00 kuna mjesečno 
• knjigovodstveni servis ili ugovor o djelu za 
poslove vođenja knjigovodstva do 
800,00 kuna mjesečno 
• ostali režijski troškovi i sitan materijal ako 
računi glase na korisnika 
• troškovi nabavke informatičke opreme do 
5.000,00 kuna 
• troškovi za putne račune za korištenje 
osobnog vozila koji nisu vezani uz program do 
1.000,00 kuna 
- Preostala sredstva koriste se isključivo za 
direktne troškove ostvarivanja programa. 
• Troškovi plaća za zaposlene osobe i ugovori 
o djelu maksimalno do 30% doznačenih 
sredstava; maksimalan iznos koji će se priznati 
za pojedinačnu plaću ne može biti veći od 
prosječne neto plaće u Republici Hrvatskoj 
za tekuću godinu (neće se priznati autorski 
honorari za administrativne i druge poslove, 
osim za programe izdavaštva i informiranja). 
Udruge koje u svom sastavu nemaju 
organizacijske oblike mogu od dodijeljenih 

sredstava izdvojiti sljedeći maksimalni udio za 
troškove: 
- Indirektni troškovi do 30% doznačenih 
sredstava; maksimalni iznos po vrstama 
troškova: 
• najam uredskog prostora do 2.500,00 kuna 
mjesečno 
• ostali režijski troškovi i sitan materijal ako 
računi glase na korisnika 
• troškovi nabavke informatičke opreme do 
10.000,00 kuna 
• troškovi za putne račune za korištenje 
osobnog vozila koji nisu vezani uz program do 
1.000,00 kuna. 
- Preostala sredstva koriste se isključivo za 
direktne troškove ostvarivanja programa. 
• Troškovi plaća za zaposlene osobe i ugovori 
o djelu maksimalno do 30% doznačenih 
sredstava; maksimalan iznos koji će se priznati 
za pojedinačnu plaću ne može biti veći od 
prosječne neto plaće u Republici Hrvatskoj 
za tekuću godinu (neće se priznati autorski 
honorari za administrativne i druge poslove, 
osim za programe izdavaštva i informiranja). 
Članak 16. 
(4) Udruga ili ustanova odnosno savez ili 
zajednica svoje će međusobne odnose s 
vlastitim članovima regulirati ugovorom, 
uz uvjet da maksimalno do 20% ukupnog 
odobrenog iznosa odlukom o rasporedu 
sredstava udruga ili ustanova odnosno savez 
ili zajednica može zadržati za administrativne 
troškove. 
(5) Kad članice organiziraju kulturne 
manifestacije u suradnji sa savezom ili 
zajednicom, troškovi u izvješćima o radu i 

ostvarivanju programa odnosno financijskim 
izvješćima moraju se iskazati u postotku i 
iznosu posebno za svaku manifestaciju, kako je 
to propisano međusobnim ugovorom. 
Udruge i ustanove nacionalnih manjina 
podnose za svaku pojedinačnu manifestaciju 
zasebno Izvješće o radu i ostvarivanju 
programa i Financijsko izvješće prema odluci 
Savjeta. 
Članak 20. 
(1) Sredstva za sufinanciranje programa 
doznačivat će se kvartalno po Y. unutar 
prvog mjeseca pojedinog kvartala na 
transakcijski račun udruge ili ustanove prema 
mogućnostima izvršenja Državnog proračuna i 
prema planiranoj dinamici provedbe programa, 
osim za akontacije za prva tri mjeseca koje će 
se isplaćivati na temelju predugovora koji će se 
sklopiti između Savjeta i udruge ili ustanove. 
Članak 21. 
(3) Stručna služba Savjeta provodit će terenske 
provjere udruga i ustanova radi kontrole rada 
i namjenskog trošenja sredstava dodijeljenih 
putem Savjeta. 
Članak 29. 
(2) Nisu dozvoljeni transferi sredstava s računa 
otvorenog isključivo za doznaku sredstava 
putem Savjeta na druge račune iste udruge 
ili ustanove osim za isplatu plaća na temelju 
odluke odgovorne osobe u kojoj je naveden 
točan iznos. U protivnom korisnik sredstava 
može izgubiti pravo na sufinanciranje putem 
Savjeta na tri godine, a doznačena sredstva 
vratiti u cijelosti ili će se na temelju bjanko 
zadužnice zatražiti ovrha. 

Zvonko Kostelnik

Savjet za nacionalne manjine Republike 
Hrvatske održao je 5. travnja 2016. godine 70. 
sjednicu u zgradi Vlade Republike Hrvatske, na 
Trgu sv. Marka 2, dvorani 121/I u Zagrebu. Uz 
nazočnost većine članova Savjeta i zastupnika 
gospodin Aleksandar Tolnauer, predsjednik 
Savjeta za nacionalne manjine, otvorio je 
sjednicu, pozdravio prisutne i predložio 

DNEVNI RED: 
1. Usvajanje zapisnika sa 69. sjednice;
2. Prijedlog Kriterija financiranja i ugovaranja 
programa kulturne autonomije nacionalnih 
manjina i metodologije praćenja i vrednovanja 
provedbe financiranih programa; 
3. lmenovanje Povjerenstva za ocjenjivanje 
prijavljenih programa udruga i ustanova 
nacionalnih manjina za ostvarivanje programa 
kulturne autonomije nacionalnih manjina u 
području informiranja, izdavaštva, kulturnog 
amaterizma i manifestacija za 2017. godinu; 
4. lmenovanje Povjerenstva za otvaranje 
prijavljenih programa udruga i ustanova 
nacionalnih manjina i provjeru ispunjavanja 
propisanih uvjeta za ostvarivanje kulturne 
autonomije nacionalnih manjina za 2017. 
Godinu; 
5. Odluka o obustavi isplate „Udruzi Roma 
Zagreba i zagrebačke županije”; 
6. Zahtjevi za prenamjene sredstava udruga i 
ustanova nacionalnih manjina: 
- Polonez- poljska kulturna udruga 

- Jednota - novinsko izdavačka ustanova 
Daruvar 
- Nacionalna Zajednica Crnogoraca Hrvatske
- Nacionalna Zajednica Rusa Hrvatske
- Savez mađarskih udruga
- Edit Rijeka 
7. Razno. 
 AD 1. Predloženi dnevni red i zapisnik sa 
69. sjednice Savjeta za nacionalne manjine 
usvojen je jednoglasno.
AD 2. Članovi Savjeta jednoglasno su usvojili 
nove Kriterije financiranja i ugovaranja 
programa kulturne autonomije nacionalnih 
manjina i metodologiju praćenja i vrednovanja 
provedbe financiranih programa, na temelju 
članka 35. stavka 4. Ustavnog zakona o pravima 
nacionalnih manjina („Narodne novine”, broj 
155/02 i 80/10).
Predmetnim su dokumentom objedinjeni u 
jedinstveni opći akt trenutno važeći Kriteriji 
za dodjelu financijske potpore za programe 
nevladinih udruga i ustanova nacionalnih 
manjina („Narodne novine“, broj 123/14) i 
Metodologija praćenja ostvarivanja programa 
nevladinih udruga i ustanova nacionalnih 
manjina („Narodne novine“, broj 129/09 i 
70/11).
AD 3. Imenovano je Povjerenstvo za raspodjelu 
sredstava udrugama i ustanovama nacionalnih 
manjina za ostvarivanje programa kulturne 
autonomije nacionalnih manjina. Povjerenstvo 
je zaduženo sastaviti prijedlog Odluke o 

rasporedu sredstava koja se u Državnom 
proračunu za 2017. godinu osiguravaju za 
potrebe nacionalnih manjina i s obrazloženjem 
istu dostaviti Savjetu.
AD 4. Nadalje, imenovana je Komisija za 
otvaranje prijava programa pristiglih na Javni 
poziv udrugama i ustanovama nacionalnih 
manjina za 2017. godinu za predlaganje 
programa kulturne autonomije iz područja 
informiranja i izdavaštva, kulturnog 
amaterizma i manifestacija te programa koji 
proizlaze iz bilateralnih sporazuma i ugovora, 
sastavljena od djelatnika Stručne službe 
Savjeta sa zadaćom da pravodobne i potpune 
prijave proslijedi na postupanje Povjerenstvu.
AD 5. Usvojena Odluka o obustavi 
sufinanciranja programa Udruge Roma Zagreb 
iz Zagrebačke županije.
AD 6. Prihvaćeni su zahtjevi za prenamjenom 
sredstava odobrenih za programe kulturne 
autonomije Poljskoj kulturnoj udruzi Polonez, 
Novinsko-izdavačkoj ustanovi Jednota 
Daruvar, Nacionalnoj zajednici Crnogoraca 
Hrvatske, Nacionalnoj zajednici Rusa Hrvatske, 
Savezu mađarskih udruga Hrvatske, Pučkom 
otvorenom učilištu Baranyai Julia Beli Manastir, 
Novinsko-izdavačkoj ustanovi EDIT i Srpskom 
kulturnom društvu Prosvjeta. 
AD 7. Pod točkom razno nije bilo pitanja ni 
rasprave i sjednica je završena. Predsjednik A. 
Tolnauer svima se zahvalio. 

Zvonko Kostelnik

70. SJEDNICA SAVJETA ZA NACIONALNE 
MANJINE REPUBLIKE HRVATSKE

Dana 14. prosinca 2016. godine održana je 
telefonska sjednica godine sa sljedećim dnevnim 
redom:
 
1. Donošenje Odluke o obustavi isplate 

preostalih sredstva odobrenih za ostvarivanje 
programa kulturne autonomije u 2016. godini 
Savezu mađarskih udruga Hrvatske iz Belog 
Manastira, povratu sredstava i gubitku prava 
na prijavu programa na Javni poziv sljedeće tri 
godine;

2. Zahtjevi za prenamjene sredstava udruga i 
ustanova nacionalnih manjina:
• Sabor bošnjačkih asocijacija Hrvatske 

Zagreb
• Kulturno društvo Bošnjaka „Preporod” 

Zagreb
• Srpsko kulturno društvo „Prosvjeta” Zagreb
• Savez mađarskih udruga Beli Manastir
• Njemačka zajednica „Zemaljska udruga 

Podunavskih Švaba” Osijek.
 
AD 1. 
PREDMET: Savez mađarskih udruga Hrvatske, Beli 
Manastir, Augusta Cesarca 16, OIB: 73288018229; 
Odluka o obustavi isplate preostalih sredstava 
odobrenih za ostvarivanje programa kulturne 
autonomije u 2016. godini, povratu sredstava i 
gubitku prava na prijavu programa na Javni poziv 
sljedeće tri godine.

Na temelju članka 35. stavka 4. Ustavnog zakona o 
pravima nacionalnih manjina (“Narodne novine”, 
broj 155/02 i 80/10), a u vezi s člankom 4. točkama 
6., 8. i 10. Kriterija za dodjelu financijske potpore 
za programe nevladinih udruga i ustanova 
nacionalnih manjina prijavljene na Javni poziv za 
predlaganje programa za ostvarivanje kulturne 
autonomije koji će se sufinancirati sredstvima 
Državnog proračuna Republike Hrvatske 
(„Narodne novine“, broj 123/14) i Ugovorom o 
financijskoj potpori programa udruge iz sredstava 
Državnog proračuna za 2015. godinu između 
Savjeta za nacionalne manjine i Saveza mađarskih 
udruga Hrvatske, Beli Manastir, Augusta Cesarca 
16, OIB: 73288018229, Klasa: 402-08/15-11/01, 
Urbroj: 50438-15-28, od 29. travnja 2015. Savjet 
za nacionalne manjine donosi

O D L U K U

1. Udruzi Savez mađarskih udruga Hrvatske, 
Beli Manastir, Augusta Cesarca 16, OIB: 
73288018229, obustavlja se isplata preostalih 
sredstava odobrenih za ostvarivanje programa 
kulturne autonomije u 2016. godini u iznosu od 
239.000,00. kuna.

2. Udruga Savez mađarskih udruga Hrvatske, Beli 
Manastir, Augusta Cesarca 16, OIB: 73288018229, 
dužna je u roku od 30 dana od primitka ove 
Odluke izvršiti povrat sredstava u iznosu od 
1.097.693,88 kuna u Državni proračun Republike 
Hrvatske. U slučaju da uplata ne bude izvršena 
u roku, Savjet će zbog naplate traženog iznosa 
aktivirati instrument osiguranja plaćanja — 
bjanko zadužnicu.

3. Udruga Savez mađarskih udruga Hrvatske, Beli 
Manastir, Augusta Cesarca 16, OIB: 73288018229, 
radi utvrđivanja nenamjenskog korištenja 
sredstava financijske potpore za izvršenje 

programa kulturne autonomije gubi pravo na 
prijavu programa na Javni poziv za sufinanciranje 
putem Savjeta sljedeće tri godine. 
Potrebni podaci za uplatu: primatelj 
DRŽAVNI PRORAČUN; broj računa 
HR1210010051863000160; model 64; Poziv na 
broj 7196-23979-2015.

Potvrdu uplate potrebno je dostaviti na adresu: 
Savjet za nacionalne manjine, Mesnička 23, 10 
000 Zagreb, kako bi mogli evidentirati Vašu 
uplatu. 

OBRAZLOŽENJE
Na temelju Odluke o rasporedu sredstava 
osiguranih u Državnom proračunu Republike 
Hrvatske za 2015. godinu, u razdjelu 020 
Vlada Republike Hrvatske, Glava 21 Savjet za 
nacionalne manjine, Aktivnost A732003 Potpore 
za programe ostvarivanja kulturne autonomije 
nacionalnih manjina, Pozicija 381 Tekuće 
donacije u novcu („Narodne novine“, broj 46/15), 
udruzi Savez mađarskih udruga Hrvatske, Beli 
Manastir, dodijeljena sredstva su putem Savjeta 
za nacionalne manjine za ostvarenje programa 
kulturne autonomije u ukupnom iznosu od 
2.417.000,00 kuna.
Člankom 2. Ugovora o financijskoj potpori 
programa udruge iz sredstava Državnog 
proračuna za 2015. godinu sklopljenog između 
Savjeta za nacionalne manjine i udruge Savez 
mađarskih udruga Hrvatske, Klasa: 402-08/15-
11/01, Urbroj: 50438-15-28, od 29. travnja 
2015., predmetna je udruga preuzela obvezu 
dodijeljena sredstva koristiti isključivo za 
ostvarivanje programa kulturne autonomije 
u skladu s Kriterijima za dodjelu financijske 
potpore za programe nevladinih udruga i 
ustanova nacionalnih manjina prijavljene 
na Javni poziv za predlaganje programa za 
ostvarivanje kulturne autonomije koji će se 
sufinancirati sredstvima Državnog proračuna 
Republike Hrvatske („Narodne novine“, broj 
123/14) i Metodologijom praćenja ostvarivanja 
programa nevladinih udruga i ustanova 
nacionalnih manjina („Narodne novine“, broj 
129/09 i 70/11). 

Zapisnikom o obavljenom proračunskom nadzoru 
utvrđivanja zakonitosti izvršavanja proračuna u 
Stručnoj službi Savjeta u 2015. godini, Klasa: 016-
01/13-01/27, Urbroj: 513-08-04-16-7, od 9. lipnja 
2016., Sektora za financijski i proračunski nadzor 
Uprave za financijsko upravljanje, unutarnju 
reviziju i nadzor Ministarstva financija, utvrđeno 
je da je od ukupnog prihoda 2.417.000,00 kn, 
iznos od 1.334.340,00 kn Savez mađarskih udruga 
Hrvatske, Beli Manastir, OIB: 73288018229, 
proslijedio podružnicama, pododborima itd., a 
iznos od 1.082.660,00 kn zadržao. 

Obavljenim proračunskim nadzorom, kako je 
navedeno u Zapisniku, utvrđene su nepravilnosti 
vezane uz namjensko trošenje sredstava, uz 
isplatu članicama iznosa koji je različit od onog 
koji je ugovoren i predviđen Odlukom Savjeta, 
uz dostavu nepotpune dokumentacije koja 
u skladu s Kriterijima i Metodologijom čini 
obvezne priloge godišnjeg izvješća o izvršenju 
programa i utrošku sredstava za 2015. godinu, 
kao i uz prijenos dodijeljenih sredstava u sljedeću 
proračunsku godinu.

Na temelju rješenja Ministarstva financija o 
povratu novčanih sredstava u Državni proračun, 
Klasa: UP/I-041-01/16-01/08, Urbroj: 513-08-
04-16-1, od 20. rujna 2016., Savez mađarskih 
udruga u zadanom je roku uplatio traženi iznos 
od 87.587,50 kuna zbog nenamjenskog utroška 
sredstava doznačenih putem Savjeta. 

S obzirom na to da je člankom 5. Ugovora i 
člankom 4. točkom 6. Kriterija utvrđeno pravo 
i obveza Stručne službe praćenja izvršavanja 
programa i kontrole namjenskog korištenja 
sredstava za trajanja financijske potpore i 
nakon završetka programa, a slijedom ukazanih 
nepravilnosti, naknadnim je pregledom izvješća 
predmetne udruge za 2015. godinu Savjet utvrdio 
da nije opravdan namjenski utrošak sredstava u 
iznosu koji je utvrdilo Ministarstvo financija i na 
način propisan Kriterijima i Metodologijom.

Člankom 4. točkom 8. Kriterija propisano je da se 
proračunska sredstva za odobrene programe ne 
mogu prenositi u sljedeću godinu i mora se izvršiti 
povrat u Državni proračun Republike Hrvatske.

Člankom 4. točkom 10. Kriterija propisano je da će 
se udrugama koje dostave nepotpuno izvješće o 
radu i utrošku sredstava, ne opravdaju namjenski 
utrošak sredstava za odobrene programe ili 
kojima izvješća nisu u skladu sa Zakonom o 
proračunu, Zakonom o fiskalnoj odgovornosti, 
Metodologijom praćenja ostvarivanja programa 
nevladinih udruga i ustanova nacionalnih 
manjina i ovim Kriterijima, obustaviti daljnje 
financiranje, primljena sredstva morat će 
vratiti u Državni proračun i izgubit će pravo na 
sufinanciranje putem Savjeta na tri godine.
Obustava isplate, povrat sredstava uz zakonsku 
zateznu kamatu, te gubitak prava na prijavu 
programa na Javni poziv za sufinanciranje putem 
Savjeta na tri godine, utvrđeni su i člankom 8. 
Ugovora o financijskoj potpori programa, Klasa: 
402-08/15-11/01, Urbroj: 50438-15-28, od 29. 
travnja 2015., u slučaju kad korisnik nenamjenski 
koristi sredstva financijske potpore za izvršenje 
programa.
Slijedom navedenoga, Savjet je kako se navodi 
u točkama 1. i 3. ove Odluke, udruzi Savez 
mađarskih udruga Hrvatske, OIB: 73288018229, 
obustavio isplatu preostalih sredstava odobrenih 
za ostvarivanje programa kulturne autonomije 
u 2016. godini u iznosu od 239.000,00 kuna, 
odnosno utvrdio gubitak prava na prijavu 
programa na Javni poziv za sufinanciranje putem 
Savjeta sljedeće tri godine. 
Slijedom navedenoga, točkom 2. ove Odluke 
Savjet je naložio udruzi Savez mađarskih udruga 
Hrvatske, Beli Manastir, Augusta Cesarca 16, 
OIB: 73288018229, povrat sredstava u iznosu 
od 1.097.693,88 kuna. Do navedenog je iznosa 
Savjet došao tako da je od zbroja glavnice od 
1.082.660,00 kuna i kamata na istu od 102.621,38 
kuna (1.185.281,38 kuna) oduzeo iznos za koji je 
udruga bez obračunate kamate već izvršila povrat 
u Državni proračun, temeljem gore navedenog 
rješenja Ministarstva financija (87.587,50 kuna).

AD 2. Zahtjevi za prenamjene sredstava udruga 
i ustanova nacionalnih manjina jednoglasno su 
odobrene.

S poštovanjem, predsjednik 
Savjeta Aleksandar Tolnauer

71. (TELEFONSKA) SJEDNICA SAVJETA ZA 
NACIONALNE MANJINE REPUBLIKE HRVATSKE

З нагоди означованя 25. рочнїци стра-
даня Вуковару, бранїтельоx и цивилоx 
у Отечественей войни и Дня здогадова-
ня на жертву Вуковару, 20. новембра на 
Мемориялним теметове жертвоx Оте-
чественей войни у Вуковаре Коорди-
нация радоx и представительоx рускей 
националней меншини Републики Гор-
ватскей, Координация радоx и пред-
ставительоx националниx меншиноx 
Вуковарско-сримскей жупаниї и Союз 
Русиноx Републики Горватскей положе-
ли венци и запалєли швички за жертви.
Спред Жупаниї Вуковарско-сримскей 
венєц положела и швичку запалєла 
о.д. тайомнїца тайомнїцтва Ядранка 
Ґолубич.

Венєц положели и швичку запалєли 
Координация радоx и представите-
льоx рускей националней меншини 
Републики Горватскей на чолє зоз 
предсидательом Борисом Бучком, 
Координация радоx и представите-
льоx националниx меншиноx Вуко-
варско-сримскей жупаниї на чолє зоз 
предсидательку Розалию Якумето-
вич и Союз Русиноx Републики Гор-
ватскей на чолє зоз предсидательку 
Дубравку Рашлянин и членом Совиту 
за национални меншини Републики 
Горватскей, Звонком Костелником.

Mарияна Джуджар

На сxадзки Ради, отриманей 22. 09. 2016. року, порадзени 
роботни час тайомнїци Ради рускей националней менши-
ни Вуковарско-сримскей жупаниї на новей адреси. Рада 
од Городу Вуковару достала просториї за роботу, а xтори 
дзелї зоз Раду рускей националней меншини Городу Вуко-
вару. Уряд ше наxодзи у улїци К. А. Степинца 45, а роботни 
час пондзелком и штвартком од 08,00-16,00г у Вуковаре, 
док други днї у Винковцоx з истим роботним часом.
Понеже зме отримали три манифестациї, на сxадзки ше 
дало информациї о истиx, од финансийоx, орґанизациї и 
др. Того року були зме орґанизаторе и домашнї за Дзень 
националниx меншиноx Вуковарско-сримскей жупаниї 
отриманей у Петровцоx. Манифестация була успишна, 
досц нащивена и поxвалєна, цо з боку Жупаниї, Коорди-
нациї радоx и представительоx националниx меншиноx 
Вуковарско-сримскей жупаниї, алє найбаржей од самиx 
учашнїкоx. 
Святочна академия з нагоди означованя Дня Руснацоx 
Републики Горватскей отримана у Городским музею у Ву-
коваре. Тиж так була досц успишна, гоч векшина Руснацоx 
ище вше то нє чувствую як свойо швето, єдине у Републи-
ки Горватскей, xторе означуєме и славиме од 2009. року.

Стари руски бависка «Рутенияда», отримани у Стариx Ян-
ковцоx. Було досц екипи, и старшиx и младшиx. На сxадзки 
порадзене же би ше идуцого року тоту манифестацию от-
римало у Петровцоx.
Сxадзка Координациї рускей националней меншини Репу-
блики Горватскей
На сxадзки зробена анализа отриманиx манифестацийоx, 
винєшени думаня, критики и порадзене же ше од януара 
мешаца почина робиц и на шветочней академиї и на Руте-
нияди, понеже у 2017. року будзе ювилейна, дзешата по 
шоре.

Марияна Джуджар

Руска национална меншина
Шицки меншински координациї 
Вуковарско-сримскей жупаниї Жупанийска координация рускей 

националней меншини ВСЖ

Руска Координация и 
Союз Русинох РГ

ЗОЗ РОБОТИ РАДИ РУСКЕЙ 
НАЦИОНАЛНЕЙ МЕНШИНИ 

ВУКОВАРСКО-СРИМСКЕЙ ЖУПАНИЇ

ОЗНАЧОВАНЄ 25. РОЧНЇЦИ СТРАДАНЯ 
ВУКОВАРУ, БРАНЇТЕЛЬОX И ЦИВИЛОX 

У ОТЕЧЕСТВЕНЕЙ ВОЙНИ

У тогорочней колони здогадованя було ве-
цей як сто тисячи людзох
Под назву «Вуковар место окремного пиє-
тету» 18. новембра 2016. року означена 25. 
рочнїца битки и окупациї Вуковару у хторей 
централна подїя була тардицийна Колона 
здогадованя у хторей участвовали числени 
бранїтелє, госци и державни верх хтори жа-
дали дац почесц шицким жертвом Вуковару. 
Спрам нєслужбових преценох у тей колони 
було прейґ 100 000 домолюбох зоз жеми и 
иножемства.
Визначованє Дня здогадованя на жертву Ву-
ковару 1991. и 25. рочнїци страданя нашого 
места у велькосербскей аґресиї и нападох 
Югославянского войска у Отечественей вой-
ни започало зоз комеморативну програму у 
дворе Общого шпиталю у Вуковаре.
На програми присуствовали числени граж-

данє и домолюби зоз шицких крайох Горват-
скей и иножемства, як и горватски державни 
верх, предсидателька РГ Колинда Ґрабар 
Китарович, предсидателє Собору и Влади, 
Божо Петров и Андрей Пленкович, мини-
строве у Влади, числени соборски заступ-
нїки, водзаци странкох, представителє Като-
лїцкей церкви предводзени зоз заґребским 
надбискупом и митрополитом кардиналом 
Йосипом Бозаничом и други державни 
длужноснїки.
У битки за Вуковар погинуло и забито коло 

4000 людзох, коло 1800 бранїтельох бранєло 
город три мешаци и їх охрана зламна 18. но-
вембра 1991. року. Зоз спаднуцом охрани 
случел ше єден зоз найчежших еґзодусох 
цивилох и ранєтих на тим просторе у те-
рашнїх часох. На жвирски способ ранєти, 
бранителє и цивилє одведзени зоз шпиталю, 
позабивани на Овчари и поховани у масов-
ней крипти. Наймладша жертва мала 16, а 
найстраша 84 роки. Медзи жертвами була и 
жена у седмим мешацу вагодносци. И дзень 
нєшка ше глєда ище 309 нєстали особи зоз 
нашого простору.
Колону здогадованя, хтора од вуковарского 
шпиталю преходзи крижну драгу по улїчкох 

Вуковару по Мемориялни теметов и алеї 
жертвох Отечественей войни, того року 
предводзели бранїтелє Вуковару и члени їх 
фамелийох. Колона того року була длугока 
коло 5,5 километери, а дзень пред тим Вла-
да у Вуковаре отримала и схадзку на хторей 
принєшени предклад же би ше Вуковар 
преглашел местом окремного пиєтету. 
На питаня новинарох цо и як далєй видза 
Вуковар, Петров и Пленкович виявели же 

городу треба обезпечиц привредне и соци-
ялне напредованє.
«Людзом и городу котри прежили аґресор-

ске обшеданє мушиме понукнуц безрезерв-
ну помоц и потримовку за зарастанє ранох 
котри и нєшка исную у животох Вуковар-
чаньох» гварел предсидатель Собору Божо 
Петров. Премиєр Пленкович наглашел же 
25. рочнїца од окупациї Вуковару нагода же 
би ше указало глїбоке почитованє и подзе-
ковносц горватским барнїтельом, шицким 
хтори дали живот за Горватску, за шлєбоду 
модерней Горватскей «Же бизме ше вше 
здогадовали їх жертви и же би тото єдинство 
котре видзиме у Вуковаре було порив за дїй-
ствованє у будучносци», додал премиєр.
Министер горватских бранїтельох Томис-
лав Медвед наглашел же приход сто тисячи 
людзох же би ше поклонєли жертви Вукова-
ру указує же и после 25 рокох свидомосц, 
шмелосц и одуперанє Вуковарчаньох оста-
ли у колективним здогадованю горватского 
народу, а на шицких нас остава же бизме на 
идеализму за котри людзе гинули будовали 
модерне горватске дружтво на фундаментох 
Отечественей войни.
Того року обок при предсидательки РГ Колин-
ди Ґрабар Китарович крачала Желька Юрич 
хтора остала запаметна як уплакане дзивче у 
белавим капуцику у колони вигнанцох хтори 
после ламаня охрани напущали Вуковар.

На спомин на погинутих горватских бранї-
тельох и цивилох у охрани Вуковару 1991. 
року коло памятнїка на Мемориялним те-
метове положели венци и запалєли швички 
державни и други делеґациї, а при поклада-
ню венцох коло предсидательки Колинди 
Ґрабар Китарович находзели ше супруга по-
гинутого ґенерала Блаґи Задри зоз синами и 
Желька Юрич Митрович зоз дзивку.
У мено Собору венци положел Божо Петров, 
у мено Влади Андрей Пленкович, вуковар-
ских бранїтельох коло покладня венцох пре-
дводзели Бранко Боркович и Марин Видрич 
Били. 
Венєц положела и швичку запалєла и деле-
ґация Городу Вуковару на чолє зоз городо-
началнїком Иваном Пенавом. После держав-
них, бранїтельских и городских делеґацийох 
венци положели и швички запалєли ище 
числени делеґациї.
Молитву на теметове за шицких погинутих 
и нєсталих водзел дяковски и осєцки над-
бискуп мнс. Дюро Хранич. У наказованю на 
Служби Божей заґребски надбискуп карди-
нал Бозанич наглашел же збуваня пред 25 
роками виполнєни з нєвиповедзену тайну 
зла, у обшеданю Вуковару нєприятель Гор-
ватскей поробел найстрашнєйше руйно-
ванє у Европи после Другей шветовей вой-
ни. И нєшка творителє зла над Вуковаром 
и на других подручох Горватскей намагаю 
ше зменшац и занєдзбац тото вельке зло 
поробене з боку поєдинцох и злодїйских 
орґанизацийох. Тераз, кед дороснул нови 
горватски подросток маме обовязку окреме 
ховац културу спомину, убудовйовац ю до 
образовней системи и горватскей култури. 
Поручел же на Горватскей задаток указац же 
ма моци и одвичательносци за оплеменьо-
ванє того спомину без хторого би горватски 
народ остал без свойого идентитету, без ну-
кашнїх моцох хтори ше радую будучосци. 
Представителє Горвтаского дружтва нови-
нарох положели венєц и запалєли швичку и 
дали почесц новинаром, знїмательом и тех-

нїчаром погинутим у Отечественей войни 
коло спомин плочи положеней на Новинар-
ским дому. Предсидатель ГНД Саша Лекович 
надпомнул же плоча положена 1994. на ГНД, а 
влонї одлучене же би ше 18. новембра палєли 
швички и покладали венци и на тот способ 
указало почесц шицким погинутим бранїте-
льом и цивилом у Отечественей войни.

Вера Павлич 
(жридло итернетски боки)

ОЗНАЧЕНА 25. РОЧНЇЦА 
СТРАДАНЯ ВУКОВАРУ

Пано у центру городу

Рушанє колони зоз кругу Общого 
шпиталю Вуковар

Часц програми у дворе Общого 
шпиталю Вуковар

У колони були и домолюбе зоз 
Босни и Герцеґовини

Дзешатки тисячи людзох у 
нєпреглядней колони 

У орґанизациї КУД-а Руснацох Осиєк и 
Представительки рускей националней 
меншини ОБЖ, Агнетки Балатинац, а у 
сотруднїцтве зоз Союзом Русинох РГ и Го-
родску и универзитетску библиотеку Оси-
єк, та зоз финансийну потримовку Совиту 
за национални меншини РГ, 15. новембра 
отримана промоция кнїжки «Страданє Ру-
снацох у Отечественей войни 1991./92.».
То перше таке приказованє страданя Ру-
снацох пред гражданями Осиєку, алє и 
перши таки цалосни приказ у єдней кнїж-
ки взагалї.
Автор кнїжки Никола Пап наглашел же ше 
тей роботи, медзи иншим, прилапел и пре-
то же би шицки мена були записани и запа-
метани, бо вон у своєй фамелиї ма случай 
дзе му дїдо погинул у Першей шветовей 

войни, алє то нїґдзе нє було записане, та за 
тото нїхто окрем його фамелиї анї нє зна.
Промоцию водзела главна и одвичатель-
на редакторка видавательства Союзу 
Русинох РГ, Вера Павлович, а о кнїжки и 
вообще о Руснацох бешедовал др Томис-
лав Мишир, док рецензию полковнїка у 
пензиї, професора Ивана Ґрчича, котри 
пре оправдани причини бул одсутни, пре-
читала редакторка Павловичова. Мена 
позабиваних, нєсталих и погинутих читал 
новинар Юрай Бичанич.
Присутних привитали Представителька 
рускей националней меншини ОБЖ, и 
предсидателька КУД-а Руснацох Осиєк, 
Агнетка Балатинац, та Синиша Петкович, 
домашнї спред Городскей и универзитет-
скей библиотеки. 
Понеже Союз Русинох РГ видаватель тей 
кнїжки, даскельо слова о виданю гуторе-
ла и предсидателька Союзу Русинох РГ, 
Дубравка Рашлянин, а як висланїк Влади-
мира Шишляґича, жупана Осєцко-барань-
скей жупаниї, привитне слово присутним 
упуцел Ивица Завршки, предсидатель фи-
лияли Матки горватскей з Осиєку.
Кнїжка на 95 бокох насампредз приказує 
страданє Руснацох у Отечественей войни 
1991./92., алє тиж так приноши и список 
Руснацох котри ше борели за Горватску, 
та числени ґрафикони котри указую ще-

зованє Руснацох на тих просторох през 
роки. Найвецей вискакує застрашуюци 
податок же у Отечественей войни забито, 
погинуло лєбо нєстало коло 3% Руснацох 
з Горватскей.
Як др Мишир виявел у єдней часци свойо-
го огляднуца на збуваня у Вуковаре под 
час войни, ЮНА и паравойни формациї 
котри окупировали Вуковар у новембре 
1991. року, забивали аж и дакедишнїх пар-
тизанох як и гевтих котри були смертель-
но хори. 
Промоцию медийно провадзела Горват-
ска радиотелевизия котра дала кратки 
приказ збуваньох у Осєцкей панорами, та 
у емисиї ПРИЗМА на ГРТ 1, як и Городски 
радио Осиєк, та «Глас Славониї».

Агнетка Балатинац

ОСЄЧАНЬОМ ПРЕДСТАВЕНА 
КНЇЖКА «СТРАДАНЄ РУСНАЦОХ У 
ОТЕЧЕСТВЕНЕЙ ВОЙНИ 1991./92.»

На поволанку парохиї Преображеня Господ-
нього зоз Шиду и старших шестрох з истей па-
рохиї, члени КУД-а Руснацох Осиєк, внєдзелю, 
6. новембра, у Лєтней владическей резиденциї 
отримали кратку културну програму и роботню 
виробку бабкох з кукуричанкового лїсца.
Стретнуце започало з Молебеном у грекокато-
лїцкей церкви котри служел о. Михайло Режак. 
Скорей самого Молебену о. Режак винєсол 
даскельо податки о церкви и владичейскей ре-
зиденциї, а тиж з краснима словами привитал 
Осєчанох за хторих у казанї наглашел же су нє 
лєм сушедово зоз Шидянями алє и браца, бра-
ца у Христу, алє и у родзинских вязох.
Потим о. Режак Осєчанох одведол до обходу 
владическей резиденциї дзе указал обнове-

ни просториї дзецинкей заградки до котрей 
ходзи прейґ 70 оводарцох у трох ґрупох. Тиж 
указал и просторию котра дана на хаснованє 
Здруженю родичох за потримовку дзецом з 
окремнима потребами „Отворене шерцо“ як и 
други просториї котри обновени лєбо су у цеку 
обнавяня. Обнавянє ше витворює з вельку до-
нацию од прейґ 80 000 евра з боку Миланскей 
церкви, а як помоц при помаганю вибеженцом 
котри у остатнї час постали масовнєйши на тих 
просторох.
На концу ше нащивело пиньвицу у хторей ше 
чува вино котре ше прерабя з винїци котру на 
парохиялней жеми засадзели 46 особи, пре-
важно Руснаци, котри ше здружели до здруже-
ня же би витворели таки проєкт. Правя вецей 

файти барз квалитетного вина котре предаваю 
по вигодних ценох, а присутни го мали нагоду 
и коштовац.
У културно-уметнїцкей програми, хтора отри-
мана у Резиденциї, КУД Руснацох Осиєк одшпи-
вало 10 руски шпиванки, а свойо поетски твори 
читали Агнетка Балатинац и Томислав Мишир.
По законченей културней програми Лела Дїтко 
и Блаженка Будимчич присутним Шидяньом 
указали вирабянє бабкох з кукуричанкового 
лїсца.
Як памятку на тото стретнуце, предсидателька 
КУД Руснацох Осиєк, Агнетка Балатинац, парохї 
Преображеня Господнього зоз Шиду подаро-
вала єден малюнок з Подобовей колониї хтору 
орґанизує КУД Руснацох Осиєк.

Агнетка Балатинац

ГОСЦОВАНЄ У ШИДЗЕ

Промоция кнїжки «Страданє 
Руснацох у Отечественей войни 
1991./92.»

Публика на промоциї кнїжки у 
библиотеки

КУД Руснацох Осиєк наступело у 
Лєтней владическей резиденциї у 
Шидзе

Хор КУД Руснацох Осиєк на наступу 
у Шидзе

Розпатранє Резиденциї

КУД Руснацох Осиєк, 4. децембра, у сво-
їх просторийох, Франкопанска 53, от-
римало порядну Виберанкову и звитну 
скупштину. 
Звит о роботи КУД-а Руснацох Осиєк под-
нєсла предсидателька Дружтва, Агнетка 
Балатинац, финансийни звит касирка, 
Лела Дїтко, а звит надпатрацого одбору 
Дубравка Рашлянин.
У звиту о роботи Дружтва предсидателька 
начишлєла наступи котри Дружтво мало 
у 2016. року и наглашела же ше по конєц 
рока обчекую ище 2-3 наступи, та шицко 
вєдно будзе подобне числу наступох як и 
влонї, гоч того року була вельо очежанша 
робота пре хороти котри залапели стар-
ших членох Дружтва и обовязки младих 
на факултетох.
През роботу хорскей, тамбуровей и 
етно-подобовей секциї Дружтво по 
Скупштину витворело 16 наступи. Медзи 
иншим, даскелї члени були и у Мукачове 
у України, а шицки секциї на поволанку 
шидянского пароха о. Михайла Режака 
наступели у Лєтней владическей резиден-
циї у Шидзе.
Дружтво орґанизовало и свою традиций-
ну манифестацию «Дравски габи» як и 
Подобову колонию медзинародного ха-
рактеру.

Тиж так, уж традицийно, Дружтво орґани-
зує Мемориялни турнир у столним тенису 
«Владимир Тимко» котри ма интерни ха-
рактер. Звичайно ше зроби и даяка про-
моция кнїжки, а того року вибране же би 
то була промоция кнїжки «Страданє Ру-
снацох у Отечественей войни 1991./92.» 
автора Миколи Папа.
КУД Руснацох Осиєк у своїх можлївосцох 
намага ше жительом Осиєку и самим Ру-
снацом з Осиєку и околїска понукнуц цо 
рижнороднєйши змисти, алє осипованє 
членства пре одход до иножемства, од-
ход на школованє до других местох лєбо 
смертельни случаї, у велькей мири оче-
жує тоти намаганя – наглашела предсида-
телька Балатинцова.
КУД Руснацох Осиєк ма уписано 49 чле-
нох алє лєм 26 активних. Од тих 26 досц 
старших котри лєбо презавжати на сво-
їх роботних местох, лєбо пре хороти нє 
можу у подполносци витворйовац шицко 

потребне за даяки активнєйши ансамбл. 
Медзи младима зацикавеносц обрацена 
на активносци здруженьох котри у мож-
лївосци зробиц проєкти котри младим 
обезпечую пребуванє у страних жемох, 
та лоґичне же их таки програми баржей 
цикавя.

Понеже у наших културних и култур-
но-уметнїцких дружтвох нєт плацених и 
професийно занятих, чежко провадзиц 
шицки предписаня котри приноши дер-
жава и обовязує здруженя на притримо-
ванє истих, та и з того боку очежана робо-
та Дружтвох.
Наглашене и добре сотруднїцтво прейґ 
Представительки рускей националней 
меншини Осєцко-бараньскей жупаниї 
Агнетки Балатинац зоз Националним со-
витом Руснацох Сербиї, а то ше указало 
на Дравских габох дзе ше каждого року 
поволує єден руски ансамбл зоз Сербиї и 
прейґ приходу малярох на Подобову ко-
лонию, як и зоз самим присуством пред-
ставительох Националного совиту на ма-
нифестациї «Дравски габи». Наглашене и 
добре сотруднїцтво зоз Союзом Русинох 
РГ, дзе КУД Руснацох Осиєк член од самих 
початкох свойого снованя, уж 33 роки, а 
понеже у мандату предсидательки Союзу, 
членїца КУД-а Руснацох Осиєк, Дубравка 
Рашлянин, Дружтво ма привилеґию же на 
манифестацийох вше присутна предсида-
телька Союзу.
Финансийни звит котри поднєсла Лела 
Дїтко як касирка Дружтва, указал же ше 
з пенєжом розполагало осторожно и по 
предписаньох котри вимага Совит за на-
ционални маншини РГ, як и шицки други 
од котрих ше доставаю средства.
Шицки котри ше финансую по принци-
пох проєктох, длужни ше притриомовац 
предписаньох котри вимага тота структу-
ра котра дава средства. 
Звити з боку Скупштини прилапени у по-
дполносци. 
Предсидателька КУД-а Руснацох Осиєк 
предложела план роботи и финансийни 
план за 2017. рок котри Скупштина у ца-

лосци прилапела.
По поднєшених звитох и предложених 
планох за идуци рок, приступело ше роз-
ришованю старого и вибераню нового 
Предсидательства та надпатрацого одбо-
ру.
До нового Предсидательства Скупштина 
вибрала: Татяну Миклош, Зденка Сивча, 
Гелену Тимко, Лелу Дїтко, Дубравку Рашля-
нин, Мирка Рибича и Блаженку Будимчич.
До надпатрацого одбору вибрани: Зденка 
Зрно, Гелена Шобан и Владимир Еделин-
ски.
Дораз по законченей Скупштини, Предси-
дательство отримало свою першу схадзку 
на хторей за предсидательку вибрана Та-
тяна Миклош, за подпредсидателя Зденко 
Сивч, за тайомнїцу Гелена Тимко, а за ка-
сирку Лела Дїтко.
По скорей порадзеней процедури, 
Скупштина тиж усвоєла же ликвидатор 
Дружтва будзе предсидатель Дружтва у 
чечуцим мандату. 
Бувша предсидателька КУД-а Руснацох 
Осиєк, Агнетка Балатинац, подзековала 
шицким на сотруднїцтве у прешлим манда-
ту, на усиловносцох котри кажди член уло-
жел до обстойносци Дружтва и пожадала 
новому предсидательству, а окреме пред-
сидательки, Татяни Миклош, же би мали 
вельо успиху, сцелосци и потримовки 
шицких членох за успишну роботу КУД-а 
Руснацох у пестованю рускей култури.

Бувшей предсидательки подзековала 
Дубравка Рашлянин, як предсидателька 
Союзу, алє и як членїца КУД-а Руснацох 
Осиєк.
Госци на Скупштини були предсидателька 
Союзу Русинох РГ, Дубравка Рашлянин та 
Представителька рускей националней 
меншини Осєцко-бараньскей жупаниї, Аг-
нетка Балатинац, а як членїца Дружтва и 
источашнє и предсидателька Ради рускей 
националней меншини Городу Вуковару, 
присутна була и Лела Дїтко.
По законченей официйней часци, присут-
ни винчовали нововибраним на мандатох 
котри достали, а потим отримане друженє 
Дружтва.  Агнетка Балатинац

КУД РУСНАЦОХ ОСИЄК ОТРИМАЛО 
ВИБЕРАНКОВУ И ЗВИТНУ СКУПШТИНУ

Виберанково-звитна Скупштина КУД-а 
Руснацох Осиєк

З лїва на право: Лела Дїтко (касирка), 
Зденко Сивч (подпредисидатель), 
Татяна Миклош (предсидателька), 
Гелена Тимко (тайомнїца)

З лїва на право: Дубравка Рашлянин, 
предсидателька Союзу Русинох РГ и 
предсидателька КУД-а Руснацох Осиєк, 
Татяна Миклош

Внєдзелю, 27. новембра на 15,00 
годзин, у просторийох КУД “Осиф 
Костелник” у Вуковаре отримана роч-
на, звитна схадзка. По перши раз у 
истим року, як цо нови закон о здру-
женьох наклада. Так того року було 
два звитни схадзки, за 2015. и 2016. 
рок.
Перше усвоєни дньови шор, хтори 
ше состоял зоз дзевец точкох, потим 
вибране роботне предсидательство, 
записнїчар, верификацийна комисия 
и подписователє записнїку. До ро-
ботного предсидательства вибрани 
Владо Русин, предсидатель, Звони-
мир Барна и Зденко Бурчак, члени, 
а за записнїчарку Любица Гаргай. До 
верификацийней комисиї вибрани 
Мирко Дорокази и Йоаким Дудаш. За 
подписовательох записнїку вибрани 
Звонимир Барна и Татяна Алерич. 
Кед верификацийна комисия заклю-
чела же иснує кворум, дала дошлє-
бодзенє жє би ше Скупштина отрима-
ла.

Звит о роботи Дружтва за 2016. рок 
поднєсол предсидатель Дружтва 
Владо Русин. Вон бешедовал о ро-
боти Дружтва у прешлим периодзе. 
Дружтво робело добре, шорово ше 
сходзели шицки секциї хтори у Друж-
тве исную. По схадзку, понеже рок нє 
закончени, Дружтво мало седемнац 
наступи и то у Мариї Бистрици, Ора-
ховици, Осиєку, Вуковаре, Петровцох, 
Миклошевцох, Пишкуревцох и Райо-
вим Селє. Тиж так Дружтво по пияти 
раз успишно орґанизовало дзецин-
ску манифестацию “Перши аплауз” на 
хторей наступели руски дзецински 
ансамбли зоз Петровцох, Миклошев-
цох и Вуковару, як и два горватски 
дзецински ансамбли, зоз Мариї Би-
стрици и Пишкуревцох.

Финансийни звит поднєсол касир 
Звонимир Барна. Вон присутних де-
тально вивисцел о приходох и роз-
ходох Дружтва. У прешлим року, як и 
потераз, найвецей пенєжу ше потро-
шело на драгово трошки, т.є. плаценє 
автобусох.
Член Надпатрацого одбору Йоаким 
Дудаш пондєсол їх звит. Потвердзел 
же у роботи Управного одбору нє оба-
чени нїяки нєправилносци.
О спомнутих звитох нє було нїякей 
дискусиї, анї пригварки, та су єдно-
гласно усвоєни.
Предсидатель Владо Русин бешедо-
вал о планох за идуци рок. Нагла-
шел же ше и надалєй будземе ста-
рац наступац вшадзи дзе Дружтво 
будзе поволане, а вшелїяк на наших 
манистацийох “Петровским дзвонє”, 
“Миклошевцох”, “Першим аплаузу” и 
“Дравских габох”.
За розлику од потерашнїх рокох, 
под точку рижне було досц дискусиї. 
Перше предсидатель Русин започал, 
а Звонко Костелник, член Совиту за 
национални меншини Републики 
Горватскей и тайомнїк Союзу, деталь-
нєйше потолковал нови критериюми 
хтори нам у идуцим року задава Со-
вит. Медзи иншим, муши ше отвориц 
подрахунок у банки на хторим буду 
приказани лєм финансийни средства 
хтори дава Совит. 
Тиж так, надпомнуте же 16. марца 
2016. року делеґация рускей нацио-
налней меншини, у чиїм составе були 
представитель Руснацох у Совиту 
за национални меншини РГ Звон-
ко Костелник, предсидателька Ради 
рускей националней меншини Городу 
Вуковару Лела Дїтко, предсидатель 
КУД “Осиф Костелник” Владо Русин 
и главна и одвичательна редактор-
ка информованя у Союзу Русинох РГ 
Вера Павлович, нащивела городона-
чалнїка Городу Вуковару Ивана Пена-
ву. Теди, медзи иншим, зоз городона-
чалнїком порадзена конкретна помоц 
коло ушорйовая двора союзового бу-
динку. То по час отримованя Скупшти-
ни нїч нє пошорене, алє нє пре горд-
ски власци, та твардо ришене же ше 
тот проєкт реализує початком яри.
У Городу Вуковару на остатнїм попису 
жительства зоз 2011. року як Руснаци 
ше вияшнєли 440 особи. У Дружтве 
єст барз мало членох, а тоти цо нє 
члени бизовно нє поинформовани о 

роботи Руснацох, нє добиваю и нє чи-
таю нашо руски виданя. Так випатра 
як кед би тоти людзе були дзешка з 
боку. На предклад Звонка Костелни-
ка, а зоз потримовку шицких членох 
порадзене же би ше Руснацох Городу 
Вуковару на єдним месце позберало 
на єдно нєобовязне друженє. То би 
вєдно зробели КУД “Осиф Костел-
ник” и Союз. Перше же би ше Руснаци 
медзисобно упознали, а вец можебуц 
настаню и даяки други плоди.

Татяна Гарди подзековала же єй Друж-
тво оможлївело зоз Дружтвом Руснак 
пойсц до України. То було оможлїве-
не шицким зацикавеним членом, бо 
Дружтво дало часц пенєжу за драго-
во трошки. Гварела же им путованє 
було хасновите и було им крашнє, та 
спонукла шицким кед же будзе ище 
подобни нагоди, же би их вихаснова-
ли. Вера Павлович ше надовязала и 
предложела же би було крашнє кед 
би тоти цо були у України направели 
єдну презентацию, т.є. упознаванє зоз 
тим крайом и о тим цо видзели за ге-
втих цо нє були. Презентацию би ше 
могло отримац у рамикох спомнуто-
го друженя Руснацох. Татяна Алерич 
надоложела же би було добре за тоту 
нагоду направиц ище єдну презента-
цию о самих наступох Дружтва.
Владо Ерделї бул дакус подозриви 
спрам идеї о зазберованю Руснацох, 
бо на своєй скори нє раз почувство-
вал же ше Руснаци у Вуковаре ганьбя 
бешедовац по руски. Було и реплики 
на тото думанє, алє ше шицки зложе-
ли же заш лєм шицко завиши од осо-
би по особу. 
По законченей схадзки розгварка ше 
предлужела медзи членами у єдним 
нєобовязним напряме.

Любица Гаргай

ЗВИТНА СХАДЗКА КУД 
“ОСИФ КОСТЕЛНИК”

Члени КУД «Осиф Костелник» 
Вуковар

Роботне предсидательство

У просторийох Дружтва у Винковцох 24. октобра 2016. 
року отримана порядна звитна Скупштина КД Русинох 
Винковци. После прилапйованя дньового шора котри 
прилапени єдногласно, предсидателька Меланка Пап под-
нєсла звит о роботи за 2016. рок котри у кратшей дискусиї 
з боку Скупштини єдногласно прилапени. Финансийни 
звит поднєсла касирка Блаженка Штрк, а котри тиж єдно-
гласно прилапели. Надпатраци одбор констатовал же фи-
нансийни трансакциї у складзе зоз законом и предложене 
же би ше звит прилапел. Поднєшени и план и програма 
роботи и финансийни план за 2017. рок котри Скупштина 
єдногласно прилапела.  Звонко Костелник

У просторийох Општинскей сали за схадзки 17. децемб-
ра 2016. року отримана порядна звитна Скупштина КУД 
«Яким Гарди» Петровци. На самим початку шицких приви-
тал предсидатель Дружтва Желько Костелник и предло-
жел роботне предсидательство котре Скупштина прила-
пела. Предсидатель Дружтва поднєсол звит о потерашнєй 

роботи котри Скупштина прилапела. Томислав Рац, касир 
Дружтва, поднєдсол финансийни звит. После кратшей 
розправи предложени план роботи и финансийни звит 
за 2017. рок. На концу предсидатель шицким подзековал 
и шицких поволал на нєформални бешеди коло цеплого 
пица и слатких лакоткох. Звонко Костелник

Петровчанє оставаю вирни комедиї
Жима ше помали уцагує до нашого 
каждодньового живота, часу єст кус 
вецей, по вонку уж нєт так вельо робо-
ти, та ше и петровски драмски амате-
ре влапели до роботи коло поставяня 
нового драмского фалату. Того року 
случел нам ше одход єдней ґенерациї 
на факултети та нас єст менєй, а нови 
ґлумци ище нє доросли. Заш лєм и по-
при шицких почежкосцох нашли зме 
одвитуюци текст, преложели го на 
руски язик и влапели ше до читацких 

пробох. Вибрали зме фалат Фадила 
Хаджича „Державни крадош“, сучас-
ну комедию котра бешедує о двох 
гарештанцох, державного крадоша 
ґу котрому ше шицки одноша зоз по-
читованьом и обичного крадоша Ки-
кия, на котрого ше и обични чувар у 
гарешту видзера. Улогу Кикия бави 
Кристиян Медєши, а улогу Держав-
ного крадоша Томислав Рац, а улоги 
чувара гарешту Синиша Рац. Назда-
ваме ше же у своєй роботи будземе 
мац успиху и на яр розвешелїме пе-

тровску публику зоз комичнима ситу-
ациями двох гарештанцох и їх чувара 
през котрих писатель того тексту на 
комични способ приказал стан нєш-
кайшого дружтва високей политики 
и малого чловека котри за вельо мен-
ше каребне дїло достава векшу кару. 
Наздаваме ше же и други нашо места 
у котрих жию Руснаци и маю свойо 
дружтва буду мац дзеку поволац нас 
и дожиц часц чаривносци патраци ви-
водзенє драмского дїла. 

Томислав Рац

Члени КУД «Яким Гарди» Петровци Роботне предсидательство

Члени КД Русинох Винковци

ПОЧАТОК ДРАМСКЕЙ СЕЗОНИ 
У КУД «ЯКИМ ГАРДИ»

ПОРЯДНА ЗВИТНА СКУПШТИНА 
КУД «ЯКИМ ГАРДИ» ПЕТРОВЦИ

ПОРЯДНА ЗВИТНА СКУПШТИНА 
КД РУСИНОХ ВИНКОВЦИ

На швето святого Йозафата, односно 
на сам Кирбай у Райовим Селу, у про-
сторийох ОШ Антун и Стєпан Радич, 
а ПШ Райово Село отримана богата 
и рижнородна културна програма. 
Два валалски културно-уметнїцки 
дружтва у сотруднїцтве зоз грекока-
толїцким парохом остарали ше сво-
їм валалчаньом порихтац програму. 
Слово о КУД Руснацох Цвелфериї и 
КУД «Сава» зоз Райового Села, а як 
госцуюце наступело и КУД «Осиф 
Костелник» зоз Вуковару.
На початку програми шицких при-
сутних привитал предсидатель КУД 
Руснацох Цвелфериї Звонко Грубеня, 

а вец слово дал и нашому владикови, 
преосвященому Николи Кекичови, 
хтори нє скривал свойо одушевиє. 
Програму отворели домашнї зоз пис-
нями: «Червена ружа трояка», «Ей нє 
видно тот мой валал», «Дай нам Боже 
добри час», «А я така чaрнa», «Коло-
мийка», «Блукал я уж велї роки», шицки 
у виводзеню тамбурового оркестру.
Друге наступело КУД «Сава» зоз Райо-
вого Села хторе основане ище давно-
го 1929. року под меном «Рашк», же би 
1987. року пременєло назву на «Сава». 
Наступали ширцом Горвтаскей, Нє-
мецкей и сушедней Босни и Герце-
ґовини. Од 2009. року, кед основане 

КУД Руснацох Цвелфериї, два дружтва 
цесно сотрудзую. КУД «Сава» виведло 
венчик танцох под меном: «Ой швиня-
ру», «Шпиванє», «Нєбеским», «Кален-
даре», «Тандора» и «Зурка».
Госцуюце КУД «Осиф Костелник» зоз 
Вуковару представело ше зоз руски-
ма народнима танцами и писнями, як 
и зоз солистичну писню «Панонска 
ровнїно моя».
Програму водзела Юлия Хованєц.
На концу програми орґанизовани 
заєднїцки полудзенок и друженє за 
учашнїкох и часц патрачох.

Мария Закaлюк 
(На руски преложела редакторка)

У просторийох ОШ у Райовим Селу 
13. децембра 2016. року отримана 
порядна звитна Скупштина КД Рус-
нацох Цвелфериї. На самим початку 
вибране роботне предсидательство 
до котрого вошол предсидатель 
Звонко Грубеня, член Витомир Джу-
ня и Катица Джуня, касирка Дружтва. 
На початку шицких присутних при-
витал предсидатель Дружтва Звонко 

Грубеня. Звит о роботи поднєсол сам 
предсидатель, а финансийни звит 
касирка Дружтва. Дружтво остваре-
ло значни наступи у своєй роботи, 
цо допринєсло и приходзенє нового 
пароха Олеґа Закалюка и панїматки, 
котри барз успишно почали робиц 
на озберованю членох того Дружтва. 
Предсидатель Грубеня наглашел же 
ше муши буц задовольни зоз понад 

єденац остварени наступи у тим року. 
За идуци рок планує ше же би ше до 
плану роботи положела и манифес-
тация означованя месного швета, а и 
Кирбаю у Райовим Селу. Предложени 
план роботи и финансийни план за 
2017. рок цо Скупштина єдногласно 
прилапела. На концу ше предлужело 
зоз розгварку коло безалкоголного 
пица и лакоткох. Звонко Костелник

СВЯТОЧНА КУЛТУРНО-УМЕТНЇЦКА 
ПРОГРАМА У РАЙОВИМ СЕЛУ

КУД Руснацох Цвелфериї и КУД Зора зоз Райового Села 
порихтали богату програму своїм жительом

ПОРЯДНА ЗВИТНА СКУПШТИНА КД 
РУСНАЦОХ ЦВЕЛФЕРИЇ РАЙОВО СЕЛО

Члени тамбурового оркестру КД 
Руснацох Цвелфериї Райово Село

КУД «Сава» Райово Село Танєчнїки КУД «Осиф Костелник» 
Вуковар

У найвосточнєйшей парохиї нашого 
владичества 12. новембра 2016. року 
преславена 105. рочнїца тей малей, 
алє нє менєй значней грекокатол-
їцкей парохиї пошвеценей святому 
Йосафатови. Швето Кирбаю паро-
хиї, хтору тераз предводзи паноцец 
Олеґ Закалюк торжествено пресла-
вене всоботу, 12. новембра, а Святу 
Службу Божу предводзел крижевски 
владика Никола Кекич, хторого на 
дзверох церкви дочекали дзеци зоз 
привитнима словами подзековносци 
и квецом. Владика наказовал о свято-
му Йосафатови и о заєднїцтве. 
Попри домашнього пароха и владики 
на Святей Служби Божей участвова-
ло ище 19 паноцох восточного и за-
ходного обраяду. Службу Божу ище 
сослужовали о. Йоаким Симунович, 
викар славонско-сримски и парох 
миклошевски, о. Владимир Мудри, 

парох у Винковцох, паноцец Никола 
Ступяк зоз Канижи, паноцец Влади-
мир Седлак, петровски парох, о. Иґор 
Сикора, парох у Пишкуревцох, о. Лю-
бомир Стурко, осєцки парох, о. Алк-
сандар Хмиль, парох у Славонским 
Бродзе, о. Дарко Рац, парох у Бачин-
цох, о. Владимир Еделински Миколка, 
парох у Беркасове, о. Орел Закалюк, 
парох у Деветини, о. Иван Чурчич, ви-
кар дяковскей надбискупиї, о. Марко 
Микич, декан дреновски и парох у Ра-

йовим Селу и Посавских Подґайцох, 
о. Иван Равлич, парох зоз Тесличу, о. 
Иво Мартинович, парох у Вербанї, о. 
Иван Живич, парох у Ґунї, о. Желько 
Шимич, парох у Дреновцох, о. Анте 
Бешлич зоз парохиї Мацери Божей 
од здравя у Сплиту, о. Роберт Фаркаш, 
капелан за младих зоз Славонского 
Броду, о. Винко Дубравaц, парох зоз 
Строшинцох.
Скорей самей Служби Божей владика 
благословел обновену парохию и но-
вопоставену бисту святого Йосафата 
хтора виробена зоз орехового древа 
хторе роками росло у парохиялним 
дворе. Сам благослов започал на 
11,00 годзин.
Парохиї жадаме ище вельо торже-
ствени Кирбаї.

Мария Закалюк
(на руски преложела редакторка)

У орґанизациї Туристичней заєднїци 
городу Вуковару у сотруднїцтве зоз Го-
родом Вуковар и того року орґанизо-
вани «Адвент у Вуковаре». Припаднїки 
националних меншинох наступели 11. 
децембра у центру Вуковару на площи 

др Франї Тудьмана зоз крачунскима 
шпиванками. Програму отворела руска 
национална меншина и то КУД «Осиф 
Костелник» зоз Вуковару и госцуюце 
руске дружтво КУД «Яким Ґовля» зоз 
Миклошевцох. Кажде дружтво одшпи-

вало по три крачунски писнї и завред-
зело вельки аплауз патрачох котри того 
вечара нащивели Вуковар. У предлуже-
ню програми публики ше представели 
нємецка, українска и мадярска нацио-
нална меншина.  Звонко Костелник

ТОРЖЕСТВЕНО ПРЕСЛАВЕНИ 
КИРБАЙ У РАЙОВИМ СЕЛУ

Преславена 105. рочнїца парохиї святого Йосфата у Райовим Селу

АДВЕНТ У ВУКОВАРЕ

КУД «Осиф Костелник» Вуковар на «Адвенту у 
Вуковаре»

КУД «Яким Ґовля» Миклошевци на «Адвенту у 
Вуковаре»

„Дате нам се навеселити?“ Зоз тим пи-
таньом приходза шпиваче под облак, 
або на дзвери обисцох на крачунску 
Вилїю. Стара то форма архаїчней бе-
шеди зоз старого краю хтора ше от-
римала у звичайох вязаних за швето 
Рождества Христового – Крачун. По-
неже воно нєшка, як и одвит: „Даме, 
даме!“, ма и обрядни характер, воно 
зна буц вигварене на рижни, вецей 
або менєй розумлїви способи. Но 
питанє нє занєдзбуюце бо крачунски 
швета то швета вешеля, писнї и радо-
сци.
Дакеди, кед тепшичка през рок нє 
була вше полна, на тоти днї чи на пост, 
чи на саме швето, єдло ше кус оби-
лнєйше. Дзешка у єдней крачунскей 
приповедки було написане: „Радосц у 
чловекови руша зоз ситосци“. И прав-
да же так, бо гладному и смиядному 
чежко шпивац, колядовац и радовац 
ше. А цо кед єдзеня єст вельо „аж на 
грих“? Чи такого наисце мож найсц? 
Правда же мож. Остатнї 40 роки по-
знати як роки оєданя, нїґда ше те-
льо вельо на стол нє кладло. Най ше 
розумиме, кед бешеда о вельо, вец 
думаме квантитативно, нє квалита-
тивно. Знаме же руска ґаздиня знала 
прикрашиц стол з вельочисленима 
файтами покерайох и других єдлох, 
алє нє треба забуц же за столом вше 
було вельо людзох, бо фамелиї були 
численши, так кед ше подзелї „pro 
capite“ (по члену), заш лєм було менєй 
як нєшка.
Кед єдзеня тельо же ше чловек на Ви-
лїю котра сама по себе пост (Вилїя ви-
ведзене слово з латинского „vigilia“, по 

нашому би було: „бдиниє“), без мири и 
шора оєда, вец од шпиваня нє остава 
вельо. А ситосц, то єдна права мира у 
котрей чловек нє гладнї, анї є нє оєд-
зени, праве тельо кельо то потребне 
за добре чувство, дзе ище дзека нє 
умертвена зоз „преживаньом“ коло 
стола або у фотелї попровадзена зоз 
дриманьом. То права хвилька рушиц 
розположено шпивац, преношаци ра-
досц пре подїю народзеня Исусового, 
бо вон Емануїл, цо у прекладу значи: 
„З нами Бог!“. Прето колядованє на 
Вилїю окремне, гоч крашнє шпивац и 
на сами крачунски днї. Бриґи и про-
блеми нє вигварка. Их вше було и вше 

их будзе, алє тот вечар и даскельо днї 
були наменєни радосци, красним чув-
ством, винчованком. Нє лєм були, алє 
су и нєшка!
Раз у фамелиї кед зме ишли по шпива-
ню, потим як зме домашнїх привитали 
зоз привитним питаньом з котрим по-
чина и наш текст, а одвит бул яки-таки, 
шпиваче ище раз гласнєйше питали, 
а домашнї ше аж злєкли же дацо нє 
у шоре, алє дораз и похопели, же як 
и векшина, у тим нашим каждодньо-
вим живоце и тот звичай постал дацо: 
„лєм най ше одбузе“… Тото „обряд-
не“ питанє, медзитим, у себе ма єден 
радикално-фундаментални змист, на 
котри одвит може буц: „гей“ або „нє“, 
котре на концу питанє нашей вири. 
Бо Крачун то вирске швето, нє швето 
даякей идили и лампочкох, лакоткох, 
пошорених домох, драгих дарункох. 
Того шицкого столїтиями нє було. 
Кажде ше радує красному и богатому, 
алє найкрасше ше радовац щирому. 
Кед ше руку сцишнє, до очох попатри 
и щиро пожада щешлїви швета, так як 
цо ше на Вилїю колядованє закончує 
зоз: „Аминь, дай Боже добри вечар!“ 
то праве християнске шветкованє 
дньох з котрима почина Христове 
дїло нашого спашеня.
Праве так, щиро и по християнски, 
жадаме закончиц роздумованє о Кра-
чунскей радосци, жадаме Вам щешл-
їви крачунски швета и благословени 
Нови 2017. рок!

О. Владимир Седлак

ДАТЕ НАМ СЕ НАВЕСЕЛИТИ?

КАРМЕЛ

остатнї дзень
у святей жеми
упечаткох вельо
шерцо полне
розпука ше

кажду секунду
сцеш упиц
того часу
часу
кельо остало

мац божа
гвизда моря
святи илия

вельо алої
кактуси
висши од тебе

попатрунок
на город
попатрунок
на морйо
велїке морйо

нє можеш вериц
же то дїйсносц
нє можеш вериц
же то уж прешлосц
о лєм даскельо годзини
будзеш дома
зоз памятками
на нїґда забуте
паломнїцтво

KARMEL

posljednji dan
u svetoj zemlji
utisaka mnogo
srce puno
raspuca se

svaku sekundu
hoćeš upiti
toga vremena
vremena
koliko je ostalo

majka božja
zvijezda mora
sveti ilija

puno alоje
kaktusa
viših od tebe

pogled
na grad
pogled 
na more
veliko more

ne možeš vjerovati
ta je to zbilja
ne možeš vjerovati
da je to već prošlost
za samo nekoliko sati
bit ćeš kod kuće
sa sjećanjima
na nikada zaboravljeno
hodočašće

Любица Гаргай

КЕД МИ БУЛО 
ШТЕРНАЦ РОКИ
Кед ми було штернац роки
та задруґа пришла,
кажди дзень сом боме
на наднїцу ишла.

З мотику копала,
жито одберала,
а там на цеглярнї
вальки пресцерала.

А кед ше тлачело,
плєву одгартала,
на трешки, на снопох
порвисла резала.

Роботи розлични
робиц ше мушело,
чежки часи були,
хлєб ше зарабяло.

А власци ше теди
тому вивештели,
точкици давали
та хлєба дзелєли.

А дутяни празни,
ту платна нє мали,
ношени ше свили
дзивком куповали.

И венчики теди
дутяни нє мали,
та ше два, три млоди
з єдним повинчали.

Так зме до живота
скромно ми рушели,
старосц дочекали
шицко вицерпели.

Мелания Пап

ВЕРИМ ДО ЦЕ, 
ЖИВОЦЕ
Верим до це,
живоце мой мили
и кед у це панує
вистатосц блага.

И кед ци радосци хиби
пре смуток
я думам же єст
и иншака можлївосц.

Прето нє шмем зуновац 

у тебе надїя
хтору я нє трацим
пре це нїґда.

Яки би без тебе 
випатрал квет
у тей страшней цмоти
нєстал би швет.

Щешлїви живот жадам
и йому ше наздавам
най кажде з нас 
вельо щесца ма.

Щесца и радосци

най нам дава дзень
и най нам олєгча
чежки сон.

Радосц нам дай 
як лєм можеш часто
змилуй ше над нами
вше кед нам чежко.

Дай нам живоце
тельо радосци
да нє пожадаме нїч вецей
як цо нам даваш.

Владимр Провчи (зоз 
кнїжки Запах надиї)

Други по шоре «Крачун у Заґребе» 
отримани 10. децембра у будинку Го-
родскей управи „Медвещак“. Шицких 
присутних привитала предсидатель-
ка домашнього КПД-а Рускиня и Ру-
снак, Оленка Ґршкович зоз Заґребу 
и пожадала им приємни и успишни 
вечар. Предсидателька Союзу Руси-
нох РГ Дубравка Рашлянин шицким 
учашнїком и домашнїм повинчовала 
Крачун и крачунски швета, як и Нови 
2017. рок и отворела другу по шоре 
манифестацию «Крачун у Заґребе». 
То манифестация култури Русинох 
Републики Горватскей основана у на-
пряме защити и розвитку културней 

творчосци у форми жридлових кра-
чунских писньох, же би ше збогацел 
скарб нашей националней меншини и 
же би ше очувал и розвивал културни 
идентитет Руснацох у РГ. Манифеста-
цию основали здруженя котри члени 
Союзу Русинох Републики Горватскей. 
Наш виглєдовач етнолоґиї и истори-
чар Мирон Жирош записал о крачун-
ских звичайох шлїдуюци шорики:
„Нaкaдзи пaцери зaдзвонєли, a тотa 
хвилькa ше чекaлa зоз вельку ци-
хосцу шицких у дoме, оцец до хижи 

уношел уж пририхтaну зоз брaдлa 
нaцaгaну чисту слaму и зоз крaчун-
ску винчовaнку здогaднул домaшнїх 
нa тоту торжествену хвильку кед Го-
сподь Бог послaл нa жем ґу людзом 
свойого синa же би их нaучел чесно-
му животу, зоз словaми:
Де Христос Спaситель мaл ся нaродити. 
во яслaх нa слaми мaл зиму терпити 
Исaия пророк тaк нaм пророковaл 
же синa Божaго Емaнуилом нaзвaл 
се Дївa, я рече: Уж породи синa, 
Богa предвичнaго Мaрия єдинa! 
Aминь. Дaй Боже, добри вечaр!
и поздрaвкaл: 

Христос Рaждaєтся!
Слaвите єго!

По виповедaню поздрaву и одздрaвкa-
ня шицких зложно, слaму котру прин-
єсол вєдно зоз жену и дзецми роз-
месцели по хижи, дзеци ше рaдосни 
почaли вaляц. Шедли ґу нїм и родичи, 
попробовaли бaгинди, пошaлєли ше и 
вец шветочно, кед мaц зоз пецa прин-
єслa тепшу риби, нa стояци при столє 
ше помодлєли и шедли єсц. Оцец пред 
тим положел штрaнджок под стол, 
обношaци столово ножки же би вше 
нa тот дзень їх потомство було домa. 
Шицки єдли з велькей тепши, рибу 
оцец дзелєл дзецом з нaдпоминaньом 
же би ше мерковaло нa косци. Рибa 
булa векшa од кили, углaвним потькa, 
мaлa вельки косци и нє грожелa опaс-
носц дзецом. 
Нaкaдзи ше зaкончело єдзенє риби, 
пришли нa шор бобaльки зaхлaдзени, 
нaцукровaни и помедовaни, зновa з 
велькей миски, a полнa розпрaвенa 
вaнґлa булa у другей хижи. После 
бобaлькох кaжде мaл вжaц по єден 

орех, котри ше розбил и видзело хто 
яки будзе здрaви у нaступним року, a 
дaлєй єдол ище хто цо сцел, чи сухи 
грушки, чи орех мaчaл до меду, чи 
дaцо инше...
Чекaло ше шпивaчох и винчовaчох. 
Нaкaдзи зaшпивaли перши шпивaче 
и дзеци зa шпивaнє уж зоз нaроком 
ушитимa торбичкaми, кед же уж були 
векши сaми, a кед були менши, одход-
зели зоз оцом по шпивaню. Шпивaло 
ше у дворе под облaком лєбо у дaкого 
у приклєце пред дзверми. Нa словa 
шпивaчa «Дaте се нaм нaвеселити?» 
и одвитa домaшнїх «Дaме, дaме» 
шпивaч сaм, лєбо двоме, двa шестри,  
лєбо брaт и шестрa шпивaли нaучену 
коляду.“ 
Перше на шоре и хторе отворели тоту 
манифестацию було Дружтво Руси-
нох и Українцох «Калїна» зоз Рєки, а 
вец шором наступали КПД „Рускиня 
и Руснак“ Заґреб, КУД „Осиф Костел-
ник» Вуковар, КД Русинох и Українцох 
„Рушняк» Риєка, КД Русинох Винков-
ци, КУД Руснацох Осиєк, КУД ,,Яким 
Гарди» Петровци, КД Руснацох Цвел-
фериї Райово Село и КУД „Яким Ґовля» 
Миклошевци.  Звонко Костелник

КРАЧУН У ЗАҐРЕБЕ
У Заґребе отримана друга манифестация крачунских руских обичайох 

Оленка Ґршкович, 
предсидателька 
КУД «Рускиня у 
Руснак» Заґреб

КУД «Осиф Костелник» Вуковар

Дубравка 
Рашлянин, 
предсидателька 
Союзу Русинох РГ

Дует Вера и 
Владимир Провчи 

КУД «Рушняк» 
Риєка

Калїна РиєкаКУД Руснацох Винковци

КУД «Яким Ґовля» Миклошевци

Дует зоз Заґребу

КУД Руснацох Осиєк КУД «Яким Гарди» Петровци

КУД Руснацох Осиєк з финансийну потримов-
ку Совиту за национални меншини РГ та Ос-
єцко-бараньскей жупаниї, 3. децембра 2016. 
року, у Осиєку отримало 12. «Дравски габи», 
стретунаца хорох и шпивацких ґрупох Русна-
цох Републики Горватскей. Наступели шейсц 
руски дружтва з Горватскей, Матка Словацка 
з Осиєку и єдно руске дружтво з иножемства.
З Горватскей наступели: КУД «Осиф Костел-
ник» з Вуковару, КД Руснацох з Винковцох, 
КУД «Яким Ґовля» з Миклошевцох, КУД «Яким 
Гарди» з Петровцох, «Руснак» дружтво Русна-
цох у РГ, та домашнє КУД Руснацох Осиєк. Зоз 
Сербиї наступело КПД «Дюра Киш» зоз Шиду. 
Коло 150 учашнїкох и патрачох мало нагоду 
послухац досяги наших хорох и шпивацких 
ґрупох та привитац Словакох з Осиєку и Ру-
снацох зоз Шиду. 
Госцох и учашнїкох привитала предсидатель-
ка КУД-а Руснацох Осиєк, Агнетка Балатинац, 
а спред Координациї рускей националней 
меншини РГ бешедовал предсидатель Борис 
Бучко. Спред Союзу Руснацох РГ присутних 
привитала предсидателька Дубравка Рашля-
нин, док манифестацию отворела подпред-
сидателька Совиту за национални меншини 
РГ, Рената Тришлер.

КД Руснацох Винковци

Матка Словацка Осиєк

КУД «Яким Ґовля» Миклошевци

«Руснак» дружтво Руснацох у РГ

12. «ДРАВСКИ ГАБИ»

Патраче на 12. «Дравских габох»

Конферанса: Паула Поточки 
и Иван Будимчич

Попри висланїкох дружтвеного, политично 
и вирского живота з Републики Горватскей, 
на «Дравских габох» присуствовала и деле-
ґация Националного совиту Руснацох Сер-
биї на чолє з предсидательом НС, Славком 
Рацом як и член Совиту за национални мен-
шини РГ и тайомнїк Союзу Русинох РГ, Звонко 
Костелник.
«Дравски габи», односно Руснаци з Осиєку 
на тот способ повинчовали свойному городу 
230-ти, а културному дружтву Руснацох Оси-
єк 33-и родзени дзень.
По законченей службовей часци манифес-
тациї, шицки поволани на окрипу з єдлом и 
пицом, дзе ше предлужело друженє, а по-
знєйше и шпиванє и танцованє котре про-
вадзели гудаци хтори ше нашли на «Габох».
То окреме красна часц тей манифестациї бо 
ше спонтано зєдиня шицки учашнїки и кажде 
да даяке доприношенє доброму розположе-
ню. Єдни граю, други шпиваю, треци танцую, 
а штварти розменюю искуства лєбо радза 
госцованя своїх дружтвох єдни при других.
З продуктами своїх подприємствох манифес-
тацию подпомогли: Пиварня Осиєк и под-
приємство Биєлич Цо. 

Агнетка Балатинац

КПД «Дюра Киш» Шид

КУД «Яким Гарди» Петровци

12. «ДРАВСКИ ГАБИ»

КУД Руснацох Осиєк 

Подпредсидателька Совиту за национални 
меншини РГ, Рената Тришлер, отвера 
манифестацию «Дравски габи»

КУД «Осиф Костелник» Вуковар

Пияток, 16. децембра того року зоз 
початком на 10,30 годзин, у просторе 
Вуковарско-сримскей жупаниї у Пала-
ти Срим у Вуковаре святочно отворе-
на 161. самостойна вистава малюнкох 
Владимира Провчия, предсидателя 
нашого Дружтва «Рушняк» зоз Риєки.
Привитне слово дала водителька кул-
тури у ВСЖ, хтора наглашела добри 
сотруднїцки одношеня медзи Вуко-
варско- сримску и Приморско-ґоран-
ску жупанию зоз котрей приходзи 
Владимир Провчи, маляр и предсида-
тель Дружтва «Рушняк», алє тиж так и 
водитель подобовей секциї у Риєки и 
у Дружтве. 
Владимнир Провчи народзени у Ми-
клошевцох 1946. року, бул школяр 
вуковарскей ґимназиї, а вец го, спарм 

його словох, животна и професийна 
драга одведла далєй од родимого 
краю, та тота вистава свойофайтова 
носталґия за родним крайом.
Провчи спорам своїх словох викладал 
самостойно у цалей Приморско-ґо-
ранскей жупаниї, алє и у Заґребе и за 
гранїцами Горватскей, у Войводини, 
Словацкей и України. За тоту нагоду 
вибрал циклус Приморских мотивох 
хтори вязани за Матулї у хторих жиє, 
Риєку, Опатию и Истру.
Владимир Провчи тиж так у мено при-
морско-ґоранского жупана Златка Ко-
мадини уручел скромни дарунок як 
знак здогадованя на тоту виставу, а 
дарунок приял и у мено ВСЖ подзе-
ковал дожупан Желько Цирба.
Мала пригодна културно-уметнїцка 

програма у просторе жупаниї вивед-
зена дзекуюци доброму и порихта-
ному наступу Хлопскей шпивацкей 
ґрупи КУД «Яким Гарди» зоз Петров-
цох, хтора а капела одшпивала вибор 
колядох, а и сам автор маляр виражел 
жаданє же би одшпивал соло и а капе-
ла два руски писнї, понеже вшадзи и у 
каждей нагоди наглашує же є Руснак 
и же ше зоз тим пиши.

Отверанє вистави медийно провадзе-
ли Осєцка и Винковска телевизия, як 
и новинаре Вуковарских новинох и 
Новей думки. Вера Павлович

Нащивителє вистави у 
будинку жупаниї

Соло писня Владимир Провчи

Владимир Провчи представя свой малярски опус

Нащивителє вистави

Хлопска шпивацка ґрупа КУД 
«Яким Гарди» Петровци

Владимир Провчи зоз дожупаном 
Жельком Цирбом

XX IZ RADA NAŠIH DRUŠTAVA – ЗОЗ РОБОТИ НAШИХ ДРУЖТВОХ

ВИСТАВА «ПРИМОРСКИХ МОТИВОХ» 
У БУДИНКУ ВУКОВАРСКО-

СРИМСКЕЙ ЖУПАНИЇ
Владимир Провчи предсидатель Дружтва «Рушняк» ПҐЖ мал самостойну виставу

У Мукачеве, у Закарпатскей обласци 
України, 19.11.2016. »Крайове здру-
женє подкарпатских Русинох«, »Ру-
синськый край« и членски орґани-
зациї Шветового конґресу Русинох, 
орґанизовали Медзинародни фес-
тивал русинскей кулутури »Червена 
ружа трояка«.
Дополадня, у рамикох фестивалу от-
римана Медзинародна наукова кон-
ференция под назву »Русини у Евро-
пи и у України« на котрей викладаче 
були з Польскей, Мадярскей, Румуниї, 
Горватскей и України. З Горватскей 
участвовала учителька руского язика 
Наталия Гнатко.
Културна часц програми започала з 
дефилеом шицких учашнїкох и госцох 
през центер Мукачева и покладаньом 
квеца на памятнїк русинскому буди-
тельови Александрови Духновичови. 
Културну програму oтвoрeл пред-
сидатель »Крайового здруженя под-
карпатских Русинох« и член Швето-
вей ради Русинох/Руснацох/Лемкох 
з України, Миколa Бобинeц. Попри 
осем домашнїх русинских ансамблох, 
на Медзинародним фестивалє русин-
скей култури »Червена ружа трояка« 
наступели и танєчно-музични русин-

ски/руски ансамбли зоз Словацкей, 
Горватскей и Румуниї.
З Горватскей наступело здруженє 
»Руснак« Дружтво Руснацох у РГ. По-
облєкани у рубаней свили и блишу, а 
з баршоньом на глави, шпивацка дзи-
воцка ґрупа Форуму младежи Друж-
тва »Руснак« и єй оркестер, хвильково 
змоцнєна з вонкашнїма сотруднїками, 
представела ше з трома рускима на-
роднима писнями принєшенима зоз 
Старого краю: Ша ми тадзи преход-
зели, Ишло дзивче по воду и Червена 
ружа трояка. Ґрупу увeжбала Ната-
лия Гнатко, а оркестер Иван Лїкар. Як 
госци Дружтва »Руснак«, у културней 
програми участвовали КУД »Осиф 
Костелник« з Вуковару и КУД Русна-
цох з Осиєку.   
Тогорочни Mедзинародни русински 
фестивал звелїчала векша ґрупа Рус-
нацох з Републики Горватскей. Попри 
учашнїкoх у Mукачеву були и члени 
Ради рускей националней менши-
ни городу Вуковару у предводзеню 
предсидательки Лели Дїтко. 
Велїм Руснацом з Горватскей бул то 

перши одход до Закарпатя, бешеда з 
Русинами и стретнуце з їх културним 
скарбом. Попри богатей програми, 
мали нагоду нащивиц Замок Паланок, 
буц при памятнїкох Александра Дух-
новича, Кирила и Мефодия, та упоз-
нац красни Мукачов под Карпатами. 
Oдход на наступ до Мукачева з век-
шей часци финансийно оможлївела 
Рада рускей националней меншини 
городу Вуковару.

маґ. едуц. пхилол. цроат.  
Илона Грецешин

МЕДЗИНАРОДНИ ФЕСТИВАЛ 
РУСИНСКЕЙ КУЛТУРИ

»Червена ружа трояка«

»Руснак« Дружтво Руснацох у РГ з 
вонкашнїма сотруднїками

Учашнїки, госци и нащивителє з 
Горватскей на Медзинародним 
фестивалу русинскей култури у 

Мукачове з Миколом Бобинцом, 
предсидательом Крайового 

здруженя подкарпатских Русинох

Дружтво »Руснак«, КУД Осиф 
Костелник, КУД Руснацох Осиєк у 
Мукачове

Учашнїки Медзинародним фестивалу русинскей култури у Мукачов

КУД »Осиф Костелник« Вуковар

Кельо руска литература наисце богата шведочи и литера-
турна творчосц Евґения М. Кочиша.

Евґений М. Кочиш у рускей литератури зявел ше 1929. 
року з приповедку „Остал гладни”, друковану у „Руских 
новинох”. За пейдзешат роки литературней активносци, 
Кочиш без сумнїву найплоднєйши руски писатель. По-
знати є як прозаїк хтори обявел пейц романи и понад сто 
приповедки, нє рахуюци приповедки за дзеци, а менєй ше 
зна же Е. М. Кочиш и поет и драмски писатель, есеїст и ре-
дактор медзивойновей новинки „Руска заря” (1937.–1941.). 
Окончовал и длужносц секретара Културно-просвитного 
союзу югославянских Русинох. Цо ше дотика тематики кот-
ру Кочиш заступал у своїх дїлох, вона социялна и еґзистен-
циялна, та ше його литературна творчосц може опатриц 
як животна, дружтвена хронїка руского дружтва 20. вику.
У приповедкох Е. М. Кочиша розликую ше штири припове-
дацки круги: одношеня медзи жену и хлопом, жартовлїви, 
социялни и еґзистенциялни. Перши два теми були засту-
пени медзи двома войнами, а други два теми у повой-
новим чаше. „У кругу социялних приповедкох найвекше 
число Кочишових найудатнєйших приповедкох. Так ту за-
ступени: „Рисаре” (1953.), „Наднїчаре” (1954.), „Вандровкаш” 
(1968.) и „Грицо Водочура” (1968.). За нїх найвизначнєйша 
прикмета же инсистую на медзилюдских и продукций-

них одношеньох, углавним у рамикох медзивойнового и 
повойнового руского и югославянского дружтва. Прейґ 
слики социялних одношеньох твори ше обща слика о при-
роди тих дружтвох. Прейґ подобох нєпреривно ше указує 
на потребу и гуманосц борби за социялне ошлєбодзенє 
найширших роботних масох. Зоз Кочишовима приповед-
ками до рускей литератури уходзи нє лєм параст, селян, 
алє и роботнїк, пролетер, найчастейше безроботни, алє 
витирвали у глєданю права на хлєб, права на живот.” 
Зоз другого боку, еґзистенциялни приповедацки круг ин-
систує на чловеку як єдинки, на його живоце. „У тим кру-
гу приповедкох Е. М. Кочиша чловек, односно подоба ше 
вецей нє ноши зоз потребу пременки социялних одно-
шеньох же би ше жило на чловеку достойни способ, алє 
ше од сущней важносци указує факт звонка чловековей 
моци, факт стретнуца чловека зоз судьбу, як ше наволує 
чловекова нємоц пред чежкима вдеренями и нєзаоби-
ходнима цеками живота.” Таки приповедки „Хрин” (1953.) и 
„Янко Лукачов ноцни чувар” (1976.) же и тото цо на перши 
погяд випатра нєможлїве постава можлїве.
Евґений М. Кочиш написал и єдну драму у штирох дїйох 
зоз селянского живота, „Вона нєвиновата”. Случує ше у 
перших рокох 20. вику у єдним валалє.
На початку сом гварела же Кочиш писал и за дзеци. Його 
роман „Чайка” (1974.) добил награду „Невен”. Тота награда 
почала ше додзельовац 1955. року з подруча творчосци за 
дзеци у Републики Сербиї.
Як и велї писателє о котрих сом у „Новей думки” писала, и 
Е. М. Кочиш мал чежки живот. Так же бизме лєпше розуме-
ли Кочишово опредзелєнє за упарте звладованє препре-
ченьох котри стали на його животней драги, мушиме знац 
и його социялну позадину. Як дзецко худобних родичох нє 
мал можлївосци поряднє ше школовац та прето приватно 
покладал класу по класу дописней ґимназиї. Таке школо-
ванє ишло барз чежко, та и попри найвекшей сцелосци нє 
закончел ґимназию. Як найстарше дзецко у вельочисле-
ней фамелиї, мушел зарабяц хлєба за себе, а вєдно з роди-
чами и за младших братох и шестри. Попри тим, з власним 
знойом мушел заробиц и пенєж котри мушел плациц як 
школяр дописней ґимназиї за покладанє испитох. Кочи-
шово товарише знаю же вон бул сцели, роботни и вити-
рвали чловек у витворйованю своїх животних планох. Кед 
ше опредзелєл за животну драгу образованого чловека, 
вон тому опредзелєню жертвовал свою младосц.
Кочиш мемоарски записи почал писац под конєц свойого 
живота, кед уж його литературна подоба була оформена. 
А як чловек бистрого духу, опредзелєл ше висликовац 
свою младосц на весели способ вибераюци гумористични 
здогадованя котри обявени у кнїжки „Цо паметам о себе”. 
То ше одноши на дзецински роки. 
Як було кед Евґений М. Кочиш бул хпалец, увидзиме зоз 
даскелїх виреченьох котри гварел о себе. „ЦО ПАМЕТАМ 
О СЕБЕ? Чежко ше тераз здогаднуц, алє попробуєм. Запа-
метал сом кед ми було осем роки, ходзел сом уж до другей 

ЕВҐЕНИЙ М. КОЧИШ

класи основней школи. Учителька нам була Юлка Будинс-
кого. О чим приповедала, нє можем ше точно здогаднуц, 
алє сом добре запаметал же гварела: „Чловек з дзецин-
ства памета шицко, а кед є старши, нє памета цо вчера 
полудньовал.” Я єй нє верел. Можебуц и други так исто, 
бо зме себе думали же як може чловек забуц цо вчера по-
лудньовал кед то було лєм вчера?
Вельо би було писац цо сом запаметал, а мало знам цо сом 
чувствовал. Же сом ше народзел 1910. року, 5. авґуста, 
дознал сом аж кед сом до школи уписани. Алє цо то рок и 
цо то авґуст, то сом нє розумел.
Вєшенї 1912. року мнє було два роки у авґусту. Паметам 
же оцец нє бул дома. Вше ме мац спреведала же нєодлуга 
придзе. Наисце, теди ше водзели балкански войни, та мла-
ди хлопи були поцагнути до войска за кажди случай. Його 
фотоґрафия у вояцких шматох була задзата у образу цо 
вишел под греду, вец ю баба дала урамиковац и обешела 
окреме. Запаметал сом го перше лєм по фотоґрафиї.
Кед сом ше народзел, мойому дїдови ше ище чарнєли 
оберва и баюси. Стредовични чловек. Мал 43 роки. Оцец 
мал двацец єден, мац осемнац. Баба штерацец. Перши 
унук. Найстарши. Паметам як ме дїдо вшадзи водзел зоз 
собу. Ношел ме на ґринґох. Бавел ше зо мну як ровни з 
ровним. Пайташе. Баба го часто секирала же нарабя зо 
мну. Прагал сом го до порвазкох. Дїдо бежал и регочал, а я 
за нїм по дворе або по конку.” 

Друге здогадованє одноши ше на школу. „ШКОЛА! Сцем 
учиц ґимназию. Дописну. Кед ше ми нє пощесцело остац у 
подофицирскей школи, жадам учиц ґимназию. А зач? Пре-
поминам перше мацери. Вона слуха и нє слуха. Ма свойо 
плани, бриґи, роботи и дзеци. Крем мнє дораста шестра. 
Мам ище двох братох. Єден народзени 1924. року, други 
1927. и шестра 1921. року. Худоба. Одкаль? Алє я упарти. 
Допивам и оцови и мацери. Лєм пейдзешат динари ме-
шачно! Цо то? Кед би ми давали каждей нєдзелї банку, ту 
би дзешка були трошки на єдним и за школованє. Прав-
да, треба папер купиц, вец одпосилац закончени задачи, 
поштарину плациц. То ище двацец динари мешачно. Зна-
чи, вєдно седемдзешат до осемдзешат. Метер олупаней 
сухей кукурици мешачно! Нїяк! Нє пристава анї мац анї 
оцец. Я ходзим як змокнута кура по дворе. И на полю сом 
нєрозположени. Ламачка ше закончела. И оранє под жито 
и шаце. Цо робиц през жиму? До ґаздинї? Леґиньчиц ше? 
Шицко ми тото нєприємне и нєпотребне, даремне. Я жа-
дам ґимназию.
Попущела мац перше. Знам же – готова ствар. Кед лєм 
вона попущи, вец попущи и оцец. Так и було. Я радосни. 
Ожил сом. Пишем до Сараєва. Доставам перши лекциї у 
децембре 1928. року. Берем два класи: першу и другу.” 
Шицки ше складаме же дзецинство и школа найлєпши жи-
вотни час. Нє маме бриґи, щешлїви зме и лєм ше бавиме. 
Тоти Кочишово виреченя врацели нас дакус до дзецин-
ства. Правда, нє кажде дзецинство щешлїве, алє цо ше 
може... Читаюци Кочишово мемоарни записи и його лите-
рарну творчосц, можем повесц же нас задлужел зоз свою 
дїялносцу на руским язку. Напущел нас 1984. року, алє ше 
го нїґда нє забудзе. Андрея Маґоч, проф.

ШКОЛА
Перши писани документ у котрим ше спомина 
школа у Старих Янковцох датує ище зоз 1843. 
року и у нїм записане же у тедишнї час було 40 
школярох и шицких их учел лєм єден учитель на 
мадярским язику. 
У терашньосци, у школи ше уж пейц роки виучує 
руски язик на годзинох на котри ходза 25-еро шко-
ляре, а учи их мр Илона Гнатко Грецешин. Окрем 
дзецох Руснацох, наш руски язик цикави и дзеци 
других нацийох. Же би указали свойо знанє и збо-
гацели културну и фахову творчосц каждого року 
тоти школяре пририхтую литературни вечар у 
општинским будинку и до госцох им приходза по-
етове лєбо писателє, а школяре рецитую и читаю 
дїла наших руских поетох и поетесох. На уровню 
тей општини до школи ходза 280 дзеци од першей 
по осму класу. У валалє иснує и дзецинска заград-
ка до хторей родичи приводза дзеци нє лєм з ва-
лалу алє и околних валалох, та було потребне пре-
шириц иснуюцу и тераз єст 50 дзеци котри ходза 
до дзецинскей заградки.

ЯВНИ УСТАНОВИ, ЗДРУЖЕНЯ И ДРУЖТВА
У центру валала находза ше општински будинок 
и поштански уряд, а обок зубарска амбуланта и 
амбуланта общей пракси. Єст даскельо менши 
тарґовини и велька самопослуга, пекарнї, апатика 
и польопривредна апатика. Ту и польопривред-
на задруґа ПЗ Янковци котра основана ище 1940. 
року и обрабя жем у општини и ширше, а у рами-
кох задруґи и вельки силос у хторим ше одкупює 
шицка жатва з околних местох. 
Од здруженьох ту Здруженє женох «Горватска 
жена» основане 2001. року, єдно зоз активнєйших 
здруженьох и єдине од 46 здруженьох у Вуковар-
ско-сримскей жупаниї котре достало пенєж за 
проєкт з боку ЕУ фондох.
Иснує и церковне лаїцке здруженє «Радосц» чийо 
члени шпиваю у церковним хору, орґанизую и иду 
на паломнїцтва. 
КУД «Янковци» основане 1971. року, спочатку то 
було лєм мадярске КУД котре ше скорей волало 
«Ружа Шандор», а по преширеню з новима чле-
нами пришло и до пременки назви. КУД «Янков-
ци» тераз ма и рижнороднєйши репертоар, та ше 
окрем мадярских тераз пестую и босански, як и 
горватски, а у цеку прегварки же би ше уведло и 
руски танци.
Ловарске дружтво «Ястраб», основане 1935. року, 
ма замерковани успих у змаганю у штреляню 
глїняних голубох и трима перше место на жупа-
нийским уровню, а на пиху им и прекрасни ловар-
ски дом котри обок хторого чече поток Ґатина. Ви-
будова ловарского дому започата ище пред войну, 
а сала у доме може прияц и до 100 особи. тиж так 
ше у єй рамикох находза и кухня и санитарни ґу-
зел, а видава ше за преслави и подобне.
Добредзечне огньогасне дружтво иснує од 1931. 
року и велї Руснаци його члени. Дружтво на щес-
це нє ма велї огнї, алє його члени отримую опре-
му, вежбаю, ходза на змаганя, друженя и ушорюю 
свой огньогасни дом. 
Клуб младих «Феникс» єдно зоз новших здруже-
ньох хторе иснує од 2001. року, чийо ше просториї 
находза у старим општинским будинку. 

Риболовне дружтво «Амур» основане пред дво-
ма-трома роками. Його члени лапаю рибу и веж-
баю свой спорт на потоку Ґатини хтора прецека 
през валал.
ФК ГАШК Сокол ма вельки пошорени фодбалски 
терен, зоблєкальнї...

МАНИФЕСТАЦИЇ
Kаждого ше року у Старих Янковцох остатнього 
викенду у маю мешацу отримує велька дводньова 
манифестация под назву Коло у «Вила Єнке». То 
смотра фолклору националних меншинох Репу-
блики Горватскей и горватскей дияспори, а змист 
обдумани так же наступаю шейсц национални 
меншини котри жию у РГ  и шейсц здруженя лєбо 
дружтва котри горватска национална меншина у 
других жемох, та наступаюци у Янковцох указую як 
други меншини чуваю свою традицю у Горватскей, 
а тиж так и Горвати з других жемох укажу як вони 
чуваю свой скраб у цудзих жемох. Дакеди ше тота 
манифестация волала лєм Смотра фолклору нацио-
налних меншинох, алє тераз у новших часох назва 
пременєна, цо символизує першу записану назву 
того валалу. Єнке, т.є. Янко, мал свой вельки маєток 
и своїх роботнїкох, а таки векши маєтки у давних 
часох наволовани Вила, та з того Вила Єнке, а Коло 
- як стари обичай у Янковцох внєдзелю и на векши 
швета пред церкву по Служби Божей, кед парохи-
янє виду вонка гудаци заграю коло и вирнїки ше 
полапаю и одтанцую кало за слогу и заєдництво, та 
так повязуюци стари обичай и першу назву валалу 
тота манифестация достала символичне мено. 
У рамикох тей манифестацї уж треци рок за шором 
отримує ше и РУТЕНИЯДА - стари руски бависка 
дзецох з околних валалох дзе жию Руснаци. На 
схадзки Ради рускей националней меншини Вуко-
варско-сримскей жупаниї вигласоване же ше и на-
далєй каждого року Рутенияда будзе отримовац у 
Старих Янковцох пре адекватни простор и условия, 
а у рамикох тей манифестациї. Дзецом окреме ци-
каве за видзиц стари руски бависка, бо велї то нє 
видзели так уживо, а поготов дзеци з иножемства. 
У орґанизациї Дружтва «Руснак» каждого року ше 
отримує манифестация «Кед голубица лєцела» ко-
тра тирва три днї. Так єден дзень, всоботу, у Старих 
Янковцох одбува ше Форум младих Руснацох з ца-
лого швета, цо єдна од значних часцох, бо на мла-
дих швет и остава, и на нїх треба пренєсц любов 
спрам руского язика, традициї и култури, цо ше 
посцигує праве през таки подїї и друженя, часопи-
си, писнї, а тераз єст и интернет та су повязани у 
цалим швеце... Бо, кед нашо стари нє дошлєбодзе-
ли же би шицко тото нашо руске нєстало, вони ко-
три нє мали нательо модерни средства комуника-
циї и преношеня шицкого як ми нєшка, а велї з нїх 
були лєм полуписмени, прето би у терашнїх часох 
модернизациї було ганьба дошлєбодзиц же би нас 
Руснацох преґажло дацо цудзе.

Отечествена война
Нажаль, 1991. року цалу Славонию очкодовала 
война, та так и Стари Янковци. Руснаци як и велї 
валалчанє прилапели ше охраньовац свой валал, 
обисца, фамелиї, алє були звладани. Валал стра-
дал, вигнати велї жителє з валалу, но найвекшу 
жертву за валал и Отечество дало дзешец воякох, 

котрим подзвигнути вельки памятнїк у центру ва-
лала опрез општинского будинку, а прейґа драги 
церкви. Погинуло и 18 цивилох, спомедзи хторих и 
оцец мойого собешеднїка, Руснак Михал Шайтош, 
у 66-им року живота. Значне винєсц статитистични 
податок же на уровню держави 8% страдалих жер-
твох Руснаци, цо як воєни або цивилни жертви. З 
оглядом же у Вуковарско-сримскей жупаниї и жиє 
найвекше число Руснацох, сам податок дава за-
ключенє же велї Руснаци участвовали у Отечестве-
ней войни, а спрам малого числа Руснацох спрам 
других народох вони дали вельку жертву. 
По мирней реинтеґрацї почало ше обнавяц валал, 
церкву, барз пошорена инфраструктура, асвалто-
вани шицки улїчки, направенe валалске ошвиценє, 
уведзени ґаз... Швет ше врацел до своїх обисцох, 
алє досц Руснацох и то нє лєм з того валалу, алє и 
з других местох, у вибеженстве ше преписали до 
Горватох и то пре лєм им познати причини. Ша, то 
демократска держава та маю тото право и з тим 
поґажиц шицко гевто цо їх предки роками ства-
ряли. Медзитим, у Янковцох тому кельо-тельо на 
конєц станул Мийо Шайтош кед 2001. року постал 
началнїк општини, почал ше бориц же би Руснаци 
обстали, точнєйше же би шицки нє прешли до век-
шинского жительства и же би ше зачували руска 
традиция и язик.

ЖИТЕЛЬСТВО
Дараз у Старих Янковцох як и у векшини валалох у 
Славониї двори були полни швета, у каждим оби-
сцу було по три ґенерацї, баби и дїдове котри бавя 
унучата, но прешли тоти часи. Такой мушим нагла-
шиц же Руснаци у Старих Янковцох перши Руснаци 
котри ше давного 1830. року з Бачкей приселєли 
на простори нєшкайшей Републики Горватскей. Ту 
жем була тунша, а за предани маєток у Бачкей ту 
могли купиц аж и три раз вецей, и ище би им оста-
ло пенєжу за початок нового живота. 
У тим валалє векшинске жительство Горвати и Ма-
дяре. Домашнї крашнє прилапели Руснацох бо су 
вредни и шорови народ. Перши седем фамелї котри 
ше з Керестура приселєли до Старих Янковцох були 
Шайтошово, Поляково, Бабинчаково, Штранґарово, 
Хромишово, Сопково и Медєшово. По 1958. рок 
векшина жительох були Мадяре, но зоз їх розсельо-
ваньом до векших городох, а зоз присельованьом 
Горватох з Босни, тераз Горвати у векшини. З ро-
ками од снованя того валалу зоз досельованьом 
и розсельованьом, як и през рижни политични 
збуваня меняла ше структура жительства. Перше 
векшинске жительство були Мадяре, а по Другу 
шветову войну жило значне число Нємцох хторих 
тераз вецей нєт анї єдного. Од Руснацох у Старих 
Янковцох жию 28 особи. Жителє векшином заняти 
у городох, а побочна дїялносц им польопривреда. 

КОНЄЦ
Окрем Старих Янковцох спомнути и други валали 
тей општини на поглєдованє нашого собешеднїка 
Миї Шайтоша, хтори гвари же нє сце виокрем-
йовац лєм свой валал, алє же шицки валали маю 
подєднаку важносц и же добре сутрудзую. Гоч ва-
лал ма мулти-етнїчну структуру жительох, нагла-
шує значне доприношенє и закладанє Руснацох у 
шицких поглядох. Таня Гарди

Ловарски дом Фодбалски клуб Сокол Томо Шайтош, 
найстарши Руснак у 
Старих Янковцох 

Поток Ґатина Памятнїк дзешец 
погинутим Янковчаньом

СТАРИ ЯНКОВЦИ

Рецепт:
Рейтеши з бундаву, маком и лїсковцами
-500 г скорки за рейтеши
-400 г бундави
-120 г доганового цукру
-150 г шекани лїсковци
-150 г млєтого маку
-сок зоз єдного лимуна
-ванилийов цукер
1. Бундаву потрец. Додац єй цукер, на-
шекани лїсковци, мак, лимунов сок и 

ванилию.
2. Помедзи два скорки намасциц ми-
шанїну зоз бундави и скруциц рейтеш. 
Шицко повторйовац док ше нє потроши 
бундаву и скорки.
3. Рейтеши положиц на папер за печенє 
и положиц печиц 35 минути до рерни 
зогратей на 180°C.
4. Кед су упечени, посипац их зоз мел-
ким цукром.

Марияна Джуджар

Кед уж Крачун за нами, а за даскельо 
днї закукнєме и до Нового року, пома-
ли нам можебуц и досц такей святоч-
ней атмосвери (дзекеди и преєданя), 
та ше жадаме цо скорей врациц до 
нормалней каждодньовосци. 
Заш лєм мешац януар зна буц даке-
ди длуги и предлуги, поготов кед ше 
роби о финансийох (бо зме ше витро-
шели за уж спомнути швета), а КУД 
“Осиф Костелник”  зоз Вуковару праве 
у тим чаше орґанизує Вечар Русинох 
городу Вуковару, у народзе таквола-
ни бал. Праве у тей рубрики и права 
нагода, поволац Вас, почитовани чи-
таче наших руских виданьох на шл-
їдуюци вуковарски бал хтори ше от-
рима на соботу, 28. януара 2017. року 
у святочней В&С сали на Саймишту. 

У дакедишнїх часох, там седемдзеша-
тих и осемдзешатих рокох прешлого 
столїтия, вуковарски бали були барз 
нащивени, були присутни и по шти-
ристо особи, та ше глєдала и карта 
вецей. Сала хтора могла прияц телю 
челядз була у Роботнїцким доме у 
Борове Населю. Праве у тей рубрики 
подзелїме єдну таку фотоґрафию зоз 
Вами. Фотоґрафия настала на балу 
1975. року, а достали зме ю од Звонка 
Гайдука зоз Вуковару.
На фотоґрафиї ше находза члени КУД 
“Осиф Костелник”. З лїва на право 
стоя: Томислав Кираль, Андєлка Се-
ґеди, Звонко Гайдук, Оленка Сеґеди, 
Йоаким Миклош, ? ; шедза: Владимир 
Кираль, Невенка Бесерминї и Жели-
мир Чакан. Любица Гаргай

Лїва на право стоя Томислав Кираль, Андєлка Сеґеди, Звонко Гайдук, 
Оленка Сеґеди, Йоаким Миклош,  _ шедза Владимир Кираль, Невенка 
Бесерминї и Желимир Чакан

Стари фотоґрафиї

ПОВОЛАНКА НА 
ВУКОВАРСКИ БАЛ

СТАРА ЕВРОПА 
ШЕ ПОХОРЕЛА

Стара Европа ше похорела

и волали ґу нєй паноца

и паноцец гуторел

же ше треба вельо модлїц

та Бог поможе

а Европянє нє були

з тим задовольни

та поволали врачарку

и врачарка гуторела

же ше хорота цела може вилїчиц

а хорота души нє може

Европлянє нє були 

З тим задовольни

та поволали психиятра

а вон преписал морфий

за болї у целу 

и болї у души

а то ше нє могло добиц

на рецепт у апатики

та психиятер 

сам пошол до Турскей

на шлєбодно 

на улїчки 

купиц лїки

алє го на гранїци влапели

и як збойнїка 

нагашели

а стара Европа умерала

и помоц

чакала.

Томислав Мишир (зоз кнїжки 
Стара Европа ше похорела)

XX IZ NAŠIH MJESTA - З НАШИХ МЕСТОХ

Мало хто у терашнї часи памета свойого 
прамдїда и прамбабу. Я мал тото щесце та па-
метам и прамбабу и прамдїда. 
Прамбаба, од кеди ю паметам, була од младо-
сци глуха, та зме шицки зоз ню комуниковали 
лєм найнєобходнєйше.
Прамдїдо совершено чул и ґу тому бул, як би 
ше о таких людзох тераз гуторело, «жива ен-
циклопедия». Родзени бул 1902. року, а жил 
дзведзешет и єден рок. Зоз наполнєтима дво-
ма роками остал без оца, а кед мал пейц роки 
и без мацери. Як таки, єдинєц, та гоч му од ро-
дичох остала и власна хижа, о нїм ше док нє 
одроснул и постал самостойни хлоп мушела 
старац блїзша и дальша родзина. 
Вон там у тих родзинох док нє одроснул и нє 
оженєл ше, практично бул служка. За тот час, 
док бул служка, научел велї схопносци и чул 
велї рижни приповедки од своїх вельо стар-
ших, там у кого би ше дочасово находзел. 
Велї ми од тих приповедкох, як єдиному сво-
йому прамунукови, и виприповедал. Окрем 
мнє, мал вон и штири прамунуки и шицки 
штири були досц младши одо мнє. З тей наго-
ди єдну зоз запаметаних приповедкох цо сом 
од нього чул виприповедам и я вам. Гоч є по 
тематики нєзвичайна за наш руски род, я ю 
заш лєм у предлуженю виприповедам так як 
ми ю вон виприповедал.
Приповедка глаши так: «Кед на початку швета 
Бог здумовал и надумал як створиц тот швет, 
створел перше жем и рай, а потим у тим раю 
Адама и Еву. Бог перше за нїх здумал же би 
вони там у раю жили и там ше и множели и то 
нєпорочно, подобнє так як цо то зачала и на 
швет принєсла сина свойого, а пана нашого 
Исуса Христа, Мац Божа Свята Пречиста. 
Так ше то там и збувало до тей хвильки кед 
єдного дня Бог надумал на спокусу положиц 
Адама и Еву. Указаюци им у райскей загради 
на забранєну овоц наказал им же им двоїм 
тоту овоц нє дошлєбодзене оберац и єсц бо 
зоз тим смертельно зогриша, а потим их зоха-
бел же би уживали.
Адам и Ева були любопитлївого обичаю, як цо 
таки тераз и ми, теди були окреме любопитл-
їви, та лєдво дочекали же би их Бог зохабел 
и конєчно пошол цо далєй од нїх. Кед були 
цалком прешвечени же Бог пошол далєко од 
нїх и же их вон нє увидзи, пошли и єдли праве 
зоз тей од Бога забранєней овоци.
Бог, як всезнающи, розуми ше же шицко тото 
знал, гоч их анї нє видзел и барз ше розгнївал 
на тоти їх поступки. 
Адама и Еву нє волал такой на одвичательно-
сц ґу себе, алє перше роздумал же цо и як з 
нїма зробиц. Кед добре роздумал и здумал цо 
и як з нїма далєй зроби, аж вец их обидвоїх 
поволал ґу себе. 
Кед Адама и Еву Бог поволал ґу себе вони 
теди анї нє шнїли же Бог шицко тото знал и 
видзел кед єдли забранєну овоц, и же их те-
раз поволує праве пре тото ґу себе на одви-
чательносц.
Кед Адам и Ева пришли ґу Богови, Вон им дал 
до знаня же Вон всемогущи и всезнающи и же 
Вон зна о шицким шицко, гоч є анї нє присут-
ни вшадзи. Так гоч и нє видзел же вони двойо 

у райскей загради зогришели понеже єдли 
забранєну им овоц, зна же вони тото заш лєм 
зробели. Гварел им же их прето тераз посила, 
понеже им уж скорей того каждому до рукох 
дал по нєначате клубко цверни, по дражки 
през райску квиткову заградку на сам кон-
єц тей заградки дзе их ма дочекац нєвидима 
Божа сила.
Тота Божа сила их там треба обидвойо роз-
парац, од поєдзеней забранєней овоци очис-
циц и потим их зоз тоту цверну з нєначатого 
клупка, достату од Бога, ознова позошивац.
Кед Адам и Ева Бога вислухали и клубешка 
достали, рушели на драгу. Крачаюци по узкей 
дражки по квитковей заградки Еви ше велї 
пахняци квитки попачели та прето зорвала 
єден, потим други, треци, штварти, пияти... 
Кед до гарсцох натаргала тельо квеца же єй 
квеце почало випадовац зоз рукох, було єй 
за тим повипаданим квецом барз жаль. Здо-
гадла ше же зоз собу ноши нєначате клубко 
цверни. Начала го и зоз нього одорвала фа-
латок же би зоз нїм завязала натаргане квеце. 
Так у тим роздумованю и вязаню квеца конєч-
но сцигли и на конєц квитковей заградки, дзе 
их, як им було и гварене, справди дочекала 
нєвидима Божа сила.
Знаюци цо ма робиц зоз Адамом и Еву, нєви-
дима Божа сила перше розпарала Еву и очис-
цела ю од Бога забранєней овоци и потим 
ю зошила зоз цверну хтору вона принєсла 
зоз собу достату од Бога. Понеже Ева клубко 
драгом начала кед драгом вязала натаргане 
квеце, зоз нього тельо кельо отаргла, тельо и 
хибело. Кельо зоз нього хибело, тельо и тей 
нєвидимей Божей сили хибело же би Еву до 
конца як шор зашила.
Кед Адам пришол на шор, його тиж тота нєви-
дима Божа сила розпарала, од Бога забранє-
ней овоци го очисцела и на концу зоз прин-
єшену цверну хтору вон принєсол и зошила.
Понеже Адам драгом нє таргал квеце и нє 
требало му цверни, його клубко достате од 
Бога було цале, нєначате. Кед го тота Божа 
нєвидима сила очисцела од забранєней по-
єдзеней овоци и зошила го, а понеже його 
клубешко достате од Бога було нєначате, од 
його цверни у тим клубешку остало и звишку.
Кед тота нєвидима Божа сила зоз нїма зро-
бела шицко цо мала зробиц, послала их по 
истей дражки по хторей и пришли назад ґу 
Богови.
Еви ше нє пачело тото же вона мала нєдосц 
цверни, и же остала нєдошита, а Адам же мал 
и звишку, та го Ева замодлєла же би вон єй 
положел свой звишок цверни там дзе єй нє 
було зошите. Адам ю послухал и вона теди 
була барз щешлїва. Щешлїва була шицко по-
кля була «зошита» зоз Адамовим звишком 
цверни. Чим би Адам свою часц цверни зоз 
нєй там дзе єй цверни хибело склонєл, вона 
була ознова нєзадовольна и нєщешлїва и тот 
фалаток його цверни би єй ознова хибел.
Так то було теди, так то було од теди по тераз 
и так будзе до вика виков, покля будзе живота 
на тей кулї жемовей и цалей вселени же жени 
будзе хибиц тот фалаток цверни хторого чло-
век ма «звишку.» 

Дакеди було…
У гевти часи док ище трактори по тей жеми нє 
бежали и док ше жем виключно зоз коньми 
обрабяла, жили у єдним обисцу оцец ґдовец 
и його син леґинь.
Оцец по цали дзень робел шицко цо требало 
по обисцу, а син каждодньово ишол зоз конь-
ми на польо обрабяц жем.
Було то так роками. Док би син зоз коньми 
бул на полю, оцец би за тот час робел по доме 
тото цо требало дома поробиц. Рано док син 
ище сладко спал, оцец би вчас станул и на-
кармел и напоєл конї. Кед би син станул, на-
фриштиковал би ше, попрагал би конї, та гайд 
на польо.
Док би син на полю по цали дзень робел зоз 
коньми цо требило, за тот час оцец дома по-
пораєл хлїв, вируцал би гной, посцелєл би у 
хлїве зоз суху сламу и вельо койчого поробел 
по обисцу.
Вечар, кед би ше син вистати зоз поля дому 
врацел, оцец би го дома дочекал, випрагли би 
конї, уведли би их до хлїва и потим би оцец 
сина послал нука одпочивац ше, а вон би по-
тим понакармйовал и понапавал конї.
Ютре рано оцец би ознова поцме станул, по-
накармйовал и понапавал конї, потим би зо-
будзел сина. Син, кед би станул, нафриштико-
вал би ше, попрагал би конї та гайд на польо. 
Оцец би ознова попораєл хлїв и шицко цо 
требало поробиц поробел по обисцу док син 
през цали дзень робел на полю тото цо там 
требало поробиц.
Нє робели вони так мешац або два, рок або 
два, робели вони так роками.
Єдного дня у тей роботи анї нє обачели же 
оцец остарел, та нєсподзивано и умар. Розу-
ми ше же кед оцец умар же анї син нє бул баш 
таки барз млади.
Кед син оца поховал, ютре рано станул по-
прагал конї та гайд на польо. Зробел вон тото 
так дзень, два, три... Конї з дня на дзень вше 
подлєйше цагали коч. Нє могли уж анї орац, 
анї дерляц и так далєй.
Кед му перши конь загинул, а потим нєодлуга 
и други, подумал син же ше його конї за його 
оцом так забановали, та у жалю за нїм и вони 
поздихали. Нє бул свидоми же то його конї 
так прешли прето же днями нє були кармени 
и напоєни. 
Док бул живи його оцец, док вон спал и нє 
знал и нє видзел же як и зоз чим його оцец 
кармел конї. Нє бул свидоми же то прето же 
тераз кед оца вецей нєт його конї були гладни 
и смиядни та прето и покапали.
После того як му конї покапали, надумал же ве-
цей нє шме спац на заглавку прето же теди длу-
го шпи. Прето место мегкого заглавка под главу 
положел цеглу, хтора би му през ноц нажуляла 
главу, та би ставал по цме и одходзел на свойо 
польо робиц, часто би одходзел и на наднїцу 
до сушедох хторим помоц була потребна. 
Так пошвидко за заробени пенєж купел и пер-
шого коня. Нєодлуга потим и другого. Теди 
ше научел же то конї кед ше их ма треба их 
и кармиц и напавац, а нє лєм прагац и гонїц, 
як цо то вон робел док його оцец бул живи и 
кармел му конї. Желько Гаргаї 

ДАКЕДИ БУЛО…

Нашого собешеднїка, Дюру Бикия, паметаме ище як шко-
ляра основней школи там на початку шейдзешатих рокох. 
Од своїх парнякох ше нє розликовал скоро нїч, а заш лєм 
бул иншаки. У школи, на настави як и шицки, на фодбалскей 
площи кед зме мали тренинґ, справовал ше як и шицки. 
Бегал за лабду, радовал ше побидом, посцигнутому ґолу, 
медзитим кед дакус детальнєйше анализуєме його спра-
вованє на теренє (бавел за юниориох) можеме повесц же 
при ньому було цошка цо при других нє. Интересовало 
го бависко, алє часто ше знал пообрацац на шицки шти-
ри боки... Тиж ше здогадуєме же ше знал часто прешей-
тац коло мочару, а кед зме ше му питали цо там видзел, 
цо глєдал, бешеди нє було конца. Уж як школяр шейстей 
класи знал до детальох описац птички хтори жию у нашим 
окруженю, знал хтора яке и дзе гнїздочко „будує”, кеди ше 
маю млади вилягнуц... И так, роки преходзели, прешли по-
лни дзешец, а вец 1972. року бул прияти до членства мес-
ного Ловарского дружтва „Фазан”. Радосци нє було конца.

– Гей, бул сом прияти до членства, медзитим ище як шко-
ляр основней школи зоз ловарами сом одходзел на лови. 
Дакеди ме мойо родичи и гандровали, бо сом ше врацел 
дому залюштани, вистати, а часто и замарзнути. Медзитим, 
нїхто мe нє могол одгвариц бо каждого дня мойо чувства 
були вше моцнєйши, вше ме вецей приблїжовали и вязали 
зоз природу. 
– Цо же ши робел у ловох таки, петнацрочни, без пушки, 
пса?
– Нєшка би ше то поведло же зме були стажисти лєбо гай-
каче. Учели зме ше припатраюци ше на старших, а думам 
же найвекше дожице ми було кед по законченю ловох 
старши сцели потрошиц шицки наполнєни патрони та ше 
штреляло. Руцали празни фляши до воздуху, цильовало 
ше, а вец и я достал од даєдного старшого ловара пушку. 
Була то нагода же бим опробовал як вона штреля. Дакеди 
сом и поцильовал. Вец кед ше заштрелєло векше число 
заяцох, ми стажисти помагали ношиц, дакеди и по три фа-
лати. Часто зме за награду заштрелєного заяца однєсли и 
дому.
– Кед ши уж положел ловарски испит, достал пушку и по-
стал ровноправни член, цо ци було приоритетне, маюци у 

оглядзе же ши ище бул „полни” теориї?
– Запаметал сом же ловаре можу заштрелїц одредзене 
число дзивини, алє през жиму ше муши водзиц рахунку же 
би сарнї, єленї, фазани и заяци мали достаточне количе-
ство покарми, та зме на вецей места одношели кукурици и 
покус шена. Так то и нєшка.
– Добре, так було у хотаре, у лєше, коло мочару. Паметам 
же зме штредком осемдзешатих рокох медзи собу беше-
довали: „Ша Дюра Бикийов у своїм дворе ма малу зооло-
ґийну заградку!” Чи то було дацо од того?

– Вера же було. Медзитим, длугока то приповедка. Ище 
док сом бул хлапчик оцец на полю влапел препилку и 
принєсол дому. Купели зме клїтку, а моя робота була да-
вац єй єсц, води. Єден час нам шпивала и вец зме ю пуще-
ли. Кед сом дакус подроснул, зоз пайташами зме вжиме, 
мушело буц вельо шнїгу, зоз галовом влапали штиґлинци. 
Даєден рок мал сом po 3–4. Тримал сом их у клїткох, а кед 
зашпивали чувствовал сом як кед би сом ше находзел 
даґдзе у гаю. Були то перши стретнуца зоз прекраснима 
птичками и можем вам повесц же сом их полюбел. Идуцей 
єшенї сом их пущел „на шлєбоду”, а през жиму знова. Як 
видзице бул то початок єдней любови хторей я нє видзел 

НА ДРАЖКИ НАШЕЙ КАЖДОДНЬОВОСЦИ

ЛЮБОВ ҐУ ПРИРОДИ ОД 
ВЧАСНЕЙ МЛАДОСЦИ

Павур

Герлїчки

Морки

конєц, окреме на початку седемдзешатих рокох. Нащивел 
сом даскельо вистави украсних птицох. Думал сом себе же 
кед други може мац таке дацо красне чом би нє мал и я. 
Уж сом за даскельо роки у своїх клїткох и волиерох мал: 8 
файти австралских папаґайох (було их коло 50), китайски и 
домашнї ярабици, вецей файти заяцох, медзи нїма и укра-
сни, вец павурох. Яке то було красне кед розширели свойо 
хвости... Найменєй було по два пари, алє ше лягли та ше 
число звекшовало. Птици сом ношел у специялних клїткох 
на вистави до Борова, Зомбору, Суботици... Там ше могло 
зоз даским поменяц, даєдну пару предац лєбо купиц... И 
вец, мушим повесц же ми чежко, же ме цошка сциска коло 
шерца, кед ше здогаднєм дзеведзешатих рокох. Мушел 
сом зохабиц мою найвекшу любов на милосц и нємилосц 
другим, нє знам кому. За даскельо днї клїтки и волиери ос-
тали празни.
– Шейсц роки у вигнанстве були вельо длугши як у нор-
малних условийох. Чи ши у тих хвилькох роздумовал цо и 
як будзе док ше врацице дому?
– Вшелїяк, роздумовал сом и можем повесц же ше ми ве-
льо раз зявйовали слички з гевтих предвойнових часох, а 
же бим голєм на хвильку мал подобне занїманє у населє-
ню Роковци, мал сом даскельо аквариюми зоз розличнима 
рибками. Любел сом и их, алє канаринци и папаґаї ми вше 
були пред очми... 
Конєчно, врацели зме ше и такой сом ше учленєл до здру-
женя „Вуковарска голубица”. Бул то други початок и обно-
ва „животиньского царства”. Тераз мам канаринци, рижни 
файти папаґайох, герлїчки у скоро шицких фарбох, пату-
лясти швинї (виєтнамски), патулясти кози и пар пони ко-
ньох. Шицки птици и животинї ше розмножую. Ходзим и 
тераз на вистави, а шицко тото цо ношим муши буц пер-
сценьоване, реґистроване и знова у специялних клїткох.
– За тоти птици и животинї потребна и покарма. Як ше ту 
знаходзиш?
– Покарма розлична, а купуєм ю у Широким Полю при Дя-

кове. Правда, през рок ше потроши вельо, алє наглашуєм 
же любов векша и вреднєйша од гоч яких пенєжох.
– Тото цо ши нам приповедал находзи ше у дворе, дома, а 
як у природи?
– Член сом Ловарского дружтва на уровню општини и Ри-
боловного спортского дружтва у Миклошевцох. З оглядом 
же сом у пензиї засцигнєм вшадзи. През яр, лєто и вчасну 
єшень час препровадзуєм на Дунаю лєбо на рибняку, а вє-
шенї и вжиме по хотаре, коло ритох лєбо у лєше.
– Чи єст дзивини у вашим окруженю?
– Дзивини єст досц, нє тельо у хотаре кельо у ритох и лєше, 
бо нашо ловище забера 1100 гектари лєса Єлаш. Найвецей 
єст дзиви швинї, сарнї и єленї, а заяци и фазани менєй. Ча-
сто „гонїме” и рити пре лїшки, бо их єст досц. 
– Одходзиш на лови, на воду. Кеди чувствуєй найвекше за-
довольство?

– Дахто дума же ловаре и циґоньчкаре лєм прето же би 
заштрелєли цо векше число високей дзивини, же би нала-
пали цо вецей риби. При мнє тото у другим планє. Уживам 
кед додня рано пойдзем зоз пайташами на чеку. Думам же 
нєт нїч красше кед ше почнє розвидняц, кед слунко почи-
на свойо зарї розсиповац по лєше лєбо по широким Ду-
наю. Може ше дихац зоз полнима плюцами и чувствовац 
запах розквитнутих вербох лєбо даєдней овоци, а тото 
шицко провадзи шпив соловея. Так вяри, алє и жима ма 
свойо особеносци.
– Ловар ши уж вельо, вельо роки. Чи маш даяки окремни 
успихи, трофеї?
– Трофеї: Єлень – бронзова медаля, сарняк достал златну 
медалю, а було и дзиви швинї (златна, мала коло 160 кили), 
оценює ше кльоваки. Коло того мам вельке число препа-
рираних животиньох (лїшки, язавца, дзиви качки, вовка и 
друге. На Дунаю лєбо на рибняку капиталци сом нє мал, 
алє я задовольни, бо ше нє лапа кажди дзень потьки чежи-
ни 5-6 килограми лєбо чуки векши од 4 килограми. Дроб-
ней риби було вельо (бабушки, червенопирки и други).
И так ше приблїжел конєц нашей розгварки зоз Дюром Би-
кийом, хтори попри такей велькей завжатосци у шлєбод-
ним чаше, на ловох и на лапаню рибох, засцигнє покончиц 
и обовязки як предсидатель Месного одбору Миклошев-
ци, як член Општинскей ради Томповци и у УГДРР на ло-
калним и Жупанийским уровню.
Зажадали зме му вельо успиху у шицких активносцох дзе 
є анґажовани, а наздаваме ше же нам з нагоди другого 
стретнуца виприповеда даскельо правдиви ловарски и 
циґоньчкарски приповедки. Дю. Лїкар

Дюра зоз коньми

Пони конї

Унука Ивана зоз малим понийом

U uvodnom tekstu o ljubavi spomenuli 
smo koliko nam je važna blizina drugih 
ljudi i da svi, više ili manje, imamo po-
trebu za provođenjem vremena s dru-
gim pripadnicima naše vrste. Čovjek je 
društveno biće, genetski predodređen 
da odrasta i živi u zajednici. Kontakti i 
fizička blizina drugih ljudi ključni su za 
zdrav razvoj djeteta. Dugotrajna izola-
cija može imati vrlo ozbiljne posljedice 
i dovesti do psihičkih poteškoća i kod 
odraslih osoba, poput depresije, tjesko-
be i raznih fobija.
Prijateljstva se razvijaju i održavaju kako 
bi nam zadovoljila određene potrebe. 
Jedna od naših temeljnih potreba je 
težnja ugodi i izbjegavanje neugode. 
„Prijatelji se poznaju u nevolji“, kaže 
poslovica. Prisutnost drugih ljudi može 
nam biti podrška u slučajevima kad 
osjećamo strah, tugu, tjeskobu ili usa-
mljenost. Tad nas prijatelj može oraspo-
ložiti, ublažiti nam negativne osjećaje, 
ohrabriti nas. U drugom slučaju, mnogi 
ljudi vole biti okruženi prijateljima kad 
su dobro raspoloženi, žele s njima po-
dijeliti dobre vijesti ili svoje osjećaje, i 
uživati skupa s njima. 

Funkcije prijateljstva
Paul Wright, psiholog koji se bavio me-
đuljudskim odnosima, pobliže je istra-
žio koje potrebe želimo zadovoljiti kroz 
održavanje prijateljstva. Identificirao je 
pet funkcija kojima prijateljstvo služi:
1. Prijatelji su korisni – mogu imati vje-

štine, znanja, osobine ili sredstva koji 
nam mogu biti korisni u ostvarivanju 
naših ciljeva ili zadovoljavanju po-
treba; npr. osobito inteligentan pri-
jatelj može nam pomoći da budemo 
uspješniji u školi ili na studiju;

2. Potvrda naše vrijednosti – ponašanje 
prijatelja prema nama je poput zrca-
la koje nam omogućuje prepoznati 

naše osobine, npr. naš smisao za hu-
mor ili glazbeni talent;

3. Podrška – podupirući nas, ohrabru-
jući i pomažući nam, prijatelji nam 
omogućavaju da sebe vidimo kao 
vrijedne i kompetentne osobe;

4. Poticaj – prijatelj nam pomaže proši-
riti vidike, upoznaje nas s novim ide-
jama i perspektivama (drugim kultu-
rama, hranom, glazbom itd.);

5. Sigurnost – prijatelji ne povrjeđuju 
jedan drugog, ne ogovaraju se, niti 
izdaju.

Kako nastaju prijateljstva?
Odabir prijatelja sličan je odabiru ro-
mantičnog partnera. Privlačnost je po-
trebna i u jednom i u drugom slučaju. 
Kad nas neka osoba privlači, želimo 
ju upoznati i provoditi s njom što više 
vremena. Proces u kojem ćemo biti pri-
vučeni nekoj osobi i s njom razviti pri-
jateljstvo umnogome je isti kao i kod 
nastanka ljubavne veze. U nastavku će 
to biti opisano i objašnjeno.
Najprije je potrebna fizička blizina. 
Obično su nam prijatelji oni ljudi s ko-
jima smo odrasli, pohađali školu, živjeli 
u istoj ulici, zgradi, s kojima radimo itd. 
Iako s napretkom interneta i razvojem 
društvenih mreža blizina nije više pre-
sudan uvjet za nastanak prijateljstva. 
Jedno istraživanje provedeno na stu-
dentima koji su stanovali u student-
skom domu pokazalo je da je veća vje-
rojatnost razvoja bliskog prijateljstva 
bila među onima koji su stanovali blizu 
jedan drugome. Ljude koji su nam blizu 
najbolje poznajemo, njima se u svakom 
trenutku možemo obratiti i oni mogu 
sudjelovati u našem životu.
Kao i za nastanak ljubavnog odnosa i 
kod razvoja prijateljstva je bitna sličnost 
stavova, uvjerenja, interesa, sustava vri-
jednosti i osobina ličnosti. Ljudi koji su 

nam slični sviđaju nam se jer potvrđuju 
naše stavove i pružaju nam osjećaj da 
smo u pravu. Općenito težimo ravno-
teži svojih misli, osjećaja, ponašanja i 
odnosa s drugima. Stoga nam je važno 
da osoba prema kojoj imamo pozitivan 
stav dijeli s nama vjerovanja koja su 
nam važna, kako bi naše misli, osjećaji i 
odnosi bili u ravnoteži. Ukoliko ta osoba 
ne dijeli s nama iste stavove, mi ćemo 
ih promijeniti ili s tom osobom nećemo 
postati bliski. A budući da nam se svi-
đaju ljudi koji su nam slični, skloni smo 
smatrati da ćemo se i mi svidjeti njima 
te se prema njima ponašamo prijateljski 
i srdačno. Iskazujući pozitivan stav pre-
ma nekoj osobi vjerojatno ćemo kod nje 
izazvati pozitivne osjećaje i ona će nam 
uzvratiti naklonost.
Iako fizička privlačnost ne predstavlja 
kriterij odabira nekoga za prijatelja, fi-
zički izgled pojedinca može utjecati na 
njegov društveni položaj. Naime, ve-
ćina ljudi složit će se oko procjene ne-
čije fizičke privlačnosti, a ljudima koje 
smatramo lijepima skloni smo pripisati 
pozitivne osobine poput društvenosti, 
ekstraverzije, popularnosti, i samouvje-
renosti. To vjerovanje da su lijepi ljudi 
ujedno i dobri je stereotip o fizičkoj 
privlačnosti. On može imati ozbiljne 
posljedice. Pokazalo se primjerice, da 
privlačni ljudi dobivaju manje kazne za 
počinjeno isto kazneno djelo ili pak da 
zarađuju više od manje atraktivnih ljudi. 
Privlačni ljudi imaju razvijenije vještine 
međuljudskog ophođenja i zadovoljniji 
su svojim odnosima, što je vrlo vjerojat-
no posljedica veće pažnje okoline koju 
su dobivali u djetinjstvu, a koja je utje-
cala na njihovo samopouzdanje i razvoj 
socijalnih vještina. Posljedično, imaju i 
veći broj prijatelja.

Helena Timko, mag. psych.

PRIJATELJSTVO

– Цо було найчежше, а цо наймилше у 
тей дружтвено-хасновитей роботи?
– Були зме млади и повторюєм, кед бим 
нє мал потримовку спомнутих учитель-
кох, сиґурно бизме нє посциговали по-
зарядово успихи у тим периодзе. У каж-
дей роботи єст и було почежкосци, алє 
шицки мойо сотруднїки задлуженя око-
нчовали совисно и з любову. Та кед да-
ґдзе и „запло” швидко зме то розришели. 
Штредком шейдзешатих рокох написал 
сом театрални фалат „Одаванка”, хтори 
о даскельо роки бул обявени у „Новей 
думки”. Перши раз сом тот фалат на сце-
ну поставел 1965. року, а наступели зме 
лєм на домашнєй сцени. Дзешец роки 
познєйше тот ше фалат знова нашол на 
нашим репертоару, алє тераз зоз уж ис-
куснима ґлумцами. Улоги толковали: Ма-
рия Папуґа, Ксения Лїкар, Кирил Буїла, 
Владо Сопка, Любица Сабадош, Меланка 
Лїкар, Юлин Бучко и Блаженка Орос. Зоз 
тоту представу зме наступели у дзепоєд-
них наших валалох, а насампредз крас-
ну оцену зме достали после наступу на 
Драмским мемориялу „Петра Ризнича 
Дядї” у Руским Керестуре. Зоз пририхта-
нима театралнима фалатами КУД „Яким 
Ґовля” и школску драмску секцию скоро 
кажди зме рок наступали на Драмским 
мемориялу.
Кажди наступ и нови театрални фалат 
мал свойо специфичносци. Зоз виводзе-
ньом и уметнїцким квалитетом бул сом 
задовольни, а то конєчно було видно и 
зоз реакцийох патрачох. Року 1979. на 
сцену зме поставели сказку „Белава ружа 
за принцезу” зоз хтору зме мали 12 насту-
пи, а руска редакция Радио-телевизиї Но-
вого Саду за свойо потреби зняла сказку 
у цалосци и вецей раз є презентована 
патрачом и слухачом. Думам же нам то 
бул найвекши успих, нє лєм мой, алє и 
шицких ґлумцох и сотруднїкох хтори уча-
ствовали у реализациї того проєкту.
Попри драмскей, у рамикох пестова-
ня руского язика активно ище робели 
фолклорна и литерарна секция. Перших 
рокох танци нам поставял наш познати 
хореоґраф Силвестер Ґача, а познєйше и 
я сам. Школярох було вельо, та сом мал 
аж три ґрупи. Цалком розумлїве же чом 
нам виводзацка ґрупа була квалитетна. 
Шицки танцоше танцовали скоро осем 
роки же би уж зоз красним искуством 
танцовали у младежскей ґрупи. За 20 и 
дацо роки танцоше були стаємни учаш-
нїки „Червеней ружи”, „Червеного пуп-
чеца”, „Петровского дзвона”, на смотрох 
националних меншинох, так повесц по 
цалей Горватскей. Мило ми же КУД „Яким 
Ґовля” 1972. року достало награду Ошлє-

бодзеня општини Вуковар, а я рок по-
знєйше за роботу на пестованю нацио-
налней култури награду „Стєпан Супанц”.
Наглашене же през цали час як сом 
водзел наставу руского язика окреме 
були активни члени литерарней секциї. 
Векшина школярох сотрудзовала зоз 
редакцию „Пионирскей заградки” и „Вен-
чика”, та през тот период обявени вецей 
стотки писньочкох и составох. Скоро 
каждого року дахто од наших школярох 
за сотруднїцтво достал прикладни при-
познаня и награди. Мило ми же дзепо-
єдни мойо школярки „перши крочаї” у 
литерарней роботи научели на годзинох 
руского язика и же познєйше зоз усовер-
шованьом постали припознати поетеси: 
Агнета Бучко Папгаргаї, Весна Папуґа и 
Агнетка Костелник Балатинац.

– У ваших кнїжкох сом пречитала же сце 
концом шейдзешатих рокох орґанизова-
ли културну манифестацию „Миклошев-
ци 68”. Яки бул стан у тедишнїм чаше по 
наших дружтвох як и по других местох 
тедишнєй општини Вуковар кед слово о 
активносцох на културним полю?
– Вяри 1968. року Просвитна рада 
општини Вуковар, у чиїм составе були 
представителє шицких КУД з того по-
друча, орґанизовала, нєшка бизме по-
ведли, „Округли стол” з цильом же би ше 
спатрело яки стан по дружтвох. Медзи 
иншим, констатоване же на тим подручу 
окрем „Винковских єшеньох” нєт нїяки 
културни збуваня, односно смотри лєбо 
манифестациї на хторих би ше презен-

товало тото цо през рок дружтва порих-
таю. Млади жадали наступац, доказовац 
ше, а тиж и змагац. Истого дня кед сом 
ше врацел дому упознал сом предсида-
теля Месней заєднїци Якима Лендєра як 
и цали Управни одбор КУД „Яким Ґовля” и 
уж вечар була принєшена одлука же да-
ґдзе на єшень попробуєме орґанизовац 
смотру фолклору и шпиваня. Ютредзень 
зме зоз заключеньом упознали Просвит-
ну раду и почали зоз пририхтованями. 
За орґанизацию зме мали релативно 
кратки час, дзепоєдни дружтва ше нє 
могли пририхтац, та на першей насту-
пели лєм члени фолклорней и шпива-
цкей секциї зоз Томповцох, Чаковцох 
и Миклошевцох. Внєдзелю вечар було 
змаганє шпивачох, а шпиванє оценьовал 
фахови жири хторого меновал Орґани-
зацийни одбор. Уж идуцого року з на-
годи означованя рочнїци ошлєбодзеня 
Миклошевцох, 12. априла, орґанизовали 
зме другу манифестацию, хтора уж тераз 
мала, повед бим, змисти хтори ше затри-
мали по 1983. рок: всоботу вечар – Лите-
рарно-музични вечар, внєдзелю перше 
наступали дзецински фолклорни секциї, 
а потим наступело змаганє фолклорних 
секцийох з подруча тедишнєй Вуковар-
скей општини. Спрам моєй евиденциї, 
побидинїки найвецей раз були танцоше 
КУД „Осиф Костелник” з Вуковару, „Яким 
Гарди” зоз Петровцох и КУД „Людовит 
Штур” и КУД „Юлиє Бенешич” зоз Илоку. 
Внєдзелю вечар було окреме интере-
сантне бо ше змагали млади шпиваче 
(каждого року их було коло 15) хторих 
найчастейше провадзел тамбурови ор-
кестер Дома култури з Руского Кересту-
ра и КУД „Юлиє Бенешич” зоз Илоку. Ви-
водзенє провадзел фахови жири хтори 
найлєпшим додзельовал награди: виши-
вану кошулю и блузну, а жири публики 
кристалну вазну. З оглядом же ше по на-
ших местох окреме робело и зоз шпива-
чами, найвецей раз побиднїки були зоз 
Петровцох, Вуковару и Миклошевцох. 
Можем повесц же то було швето култу-
ри нє лєм за Руснацох, алє и за шицких 
припаднїкох народох и националних 
меншинох з того подруча.
Медзитим, пре одредзени причини, по-
сле отриманей шеснастей, ушлїдзело 
претаргнуце. Нєшка отримованє мани-
фестациї зведзене лєм на єден лєбо два 
змисти, алє реално патрене анї у єдним 
нашим валалє вецей нє маме тот квали-
тет яки бул у тедишнїм чаше, та нам и у 
цалосци уметнїцки уровень на вельо нїз-
ших „конарох”.

Вера Павлович 
(Предлужи ше )

Фодбалере СД Русин 1965. року, 
стої шести на право

Фолклорна секция седемдзешатих 
рокох хтору водзел Дюра Лїкар

УЧИТЕЛЬСКЕ ПОВОЛАНЄ ЯК 
ГЛАВНА ПРИКМЕТА ЖИВОТА

Кажди народ у своєй традициї ма 
свой способ костираня, свою кухню 
котра ше формовала през столїтия у 
зависносци од способу живота, мате-
риялних обставинох як и териториї на 
котрей одредзена ґрупация, односно 
народ жил. Руска кухня котру нєшка 
тримаме як традицийну, з єдней час-
ци принєшена зоз старого краю, даєд-
ни єдла нашо предки усвоєли под час 
селєня зоз Горнїци на простор Пано-
ниї, а даєдни превжати од старобива-
тельох. Нєшкайши єдла при младих 
то гамбурґер, пица, цепли сендвич, 
бурек, салама, паштета, а квашена ка-
пуста им фуй, од ґомбовцох су швид-
ко гладни, а шкварки и кирвавицу нє 
любя. Двацете столїтиє час о котрим 
можеме найбаржей бешедовац бо 
ище вше маме живих шведкох хтори 
паметаю на яки ше способ и цо ше ва-
рело, и як костирало у часох скорей 
70-80 роки. Понеже ше находзиме у 
чаше забивачкох, природне най з нїма 
и рушиме. Прешлей соботи забивачка 
була у сушеда Михала котри блїзко 80 
и гоч ше коло тей роботи углавним нє 
плєце, як сам гвари, меркує на огень 
и шпота бабу кед збачи же майстром 
фляшка празна, а коло другого ше 
стараю син и нєвеста. Кед найдзе до-
брого собешеднїка (слухача), та люби 
поприповедац як то дакеди було на 
забивачки, но до бешеди ше уруцує 
баба Ганя, гуторяци як шицким допил 
зоз тоту свою приповедку, а поготов 
кед му кус вецей забегнє зоз фляшки 
до гарла. Сушед теди уж зна же лєпше 
най зацихнє бо баба руши зоз бешеду 
о єдлох и вареню. И наисце, сушеда 
почина бешеду зоз фриштиком котри 
на забивачки обовязно бул паприґаш, 
а дас о годзину-два пражело ше бух-
ти зоз маджуном. За полудзенок була 
варена юшка зоз швижого меса, а за 
вечеру печена кирвавица и колбаса. 
Кирвавици нє були як нєшка, алє ше 
лапала крев котру ше мишало до єд-
ней часци меса, а єдна часц зоз оба-
ровинох ишла за бендов, а месо зоз 
глави и хвоста охабяло ше за стодзен-
їну. Нєшка то уж иншак, за фриштик 
чарни печинки зоз цеском, а за по-

лудзенок (вечеру) печени колбаси и 
месо, а вец ше бежи дому бо наютре 
треба на роботу. Дакеди по вечери 
садланїки були права лакотка, шедзе-
ло ше при слабей шветлосци лампох 
при погарику вина до касно вноци. 
Крачунски пост бул час кед ше мерко-
вало цо ше є, месо ше єдло лєм внєд-
зелю, а през други днї єдла були у век-
шини без меса. То час кед нєт роботох 
на полю и у заградох, та ґаздинї мали 
часу за варенє. Єдла ше базовали на 
цесту, млєку, сиру, кромпльох на риж-
ни способи, квашеней капусти, єдла 
зоз бундави. Цесто зоз сиром, маком, 
капусту, ґрисом, кромплями, кромплї 
на густо, пироги, ґомбовци, белюши, 
була ту и варена капуста, капусна ма-
чанка и юшка, кукурична або житна 
пита, кромплянїки, кромплї на лупу, а 
вшелїяк и нєзаобиходни капущанїки 
без котрих тидзень нє прешол, вец 
пасуля била, жовта, пирскана, желє-
на, а ютредзень од гевтого цо оста-
ло, мачанка на запрашки зоз цеском. 
Було ту и замешки, каши и, як гварела 
баба Ганя, ище вельо койчого другого 
чого ше уж анї сама здогаднуц нє мог-
ла. Кед пришол Крачун нє було конца 
радосци. На Вилїю рано капущанїки, 
потим мац розправела бобальки, а за 
вечеру печена потька на тепши зоз 
рискашу и рибова юшка. О лакоткох 
най анї нє бешедуєм, нє було то як 
нєшка, алє зме ше барз радовали бо-
бальком, орехом и меду, яблуком, а 
даєден рок було и помаранчата. Кед 
би ше пришло зоз саночного, оцец 
брал танєр зоз студзенїну та зме вец 
шицки єдли так на слами, як то шор 
на Вилїю. През три днї швета було ва-
реного и печеного меса, сарми. Нови 
рок тиж мал свойо єдла котри були 
обовязни, а то юшка зоз швиньско-
го меса, бо швиня риє напредок та и 
обисце будзе исц напредок у идущим 
року. Вец ту и поґачи зоз шкварками 
до котрих ше обовязно кладло динар, 
та хто го нашол бул щешлїви цали рок. 
През жимски час ґаздинї варели велї 
єдла же би були смачни за домашнїх, 
алє ше на шицко мерковало и нїч ше 
нє руцало. Вельконоцни пост мал тиж 

свойо правила. През шицки днї ше 
мерковало цо ше єдло, месо ше єдло 
лєм внєдзелю, а през тидзень бул 
строги пост. Велька ноц тиж мала сво-
йо заповедани єдла. Були то варена 
шунка, колбаса, сирец, писанки, як и 
колачи котрих було вельо файти. Кон-
єц яри и початок лєта приношели велї 
можлївосци при рихтаню єдлох дзе-
куюци заградковим рошлїном. Було 
ту гращковей юшки, гращку на густо, 
шпинат на млєку, мауни зоз кислим 
млєком або на шалату, парадичи шви-
жи, на юшку або на мачанку, млада 
цибуля, цеснок, паприґа печена або 
швижа… Єдла завишели од того цо 
ґаздиня мала у обисцу и кельо мала 
роботи, но тидзень мал даяки свойо 
правила. Пондзелок ше єдло гевто цо 
остало од нєдзелї, а ґу тому ше ува-
рела даяка мачанка або порихтали 
кромплї, а вовторок и стреду варело 
ше цесто, парадичов паприґаш або 
подобне, штвартком звичайно ґаздинї 
варели паприґаш зоз живинского або 
швиньского меса, а пиятком ше углав-
ним посцело. Були то лепинї печени 
у пецу, кромплянїки, кромплї на лупу 
або пасуля. Всоботу ше доєдло па-
сулю лєбо варело слатку або квашену 
капусту. Нєдзельови полудзенок була 
юшка зоз живинского або швиньского 
меса и углавним парадичова мачан-
ка. Знало ту буц и печене месо, сар-
ма або полнєна паприґа. Кирбай тиж 
мал свой шор. Дзень пред Кирбайом 
обовязно варена квашена капуста за 
вечеру, паприґаш зоз прашецини, а 
на сам Кирбай курова юшка и мачан-
ка, сарма и печена прашецина, а тиж 
так було и колача. Дакеди жени нє 
ишли на роботу и мали вецей часу за 
рихтанє смачних єдлох. Нєшка ту сен-
двичи и цо ци я знам як ше то шицко 
вола, алє нїч нє таке смачне як то було 
дакеди. Мала баба Ганя повесц ище 
койцо о тих модерних єдлох, алє ю су-
шед прервал най идзе до кухї, же єй 
погоря садланїки. И док заходзела за 
дзвери, винял фляшку з кишенки, по-
цагнул брундаюци: – Видзиш, а гвари 
же я допити зоз тим як дакеди було. 

Томислав Рац 

Цо ше єдло и варело на забивачкох и през жимски час у Петровцох

ТРАДИЦИЙНА ЖИМСКА РУСКА КУХНЯ

XX POLJOPRIVREDA - ПОЛЬОДЇЛСТВО

З нагоди крачунских и новорочних 
шветох вельо красни винчованки, жа-
даня и думки ше вигваря. Швечи ше 
же бизме у тим духу, праве у часох кед 
велї думаю же єдина можлївосц, успих 
и щесце у одходу, зоз подаєдну кол-
басу або шунку у ґепеку, далєко зоз 
сримскeй ровнїни, далєко зоз Горват-
скей, там дзе ше скорка хлєба видзи 
смачнєйша, бутєлар грубши, а пога-
рик пица тунши, дали єден интервю о 
можлївим остварйованю себе праве 
ту на тих просторох дзе зме. За таке 
дацо, розуми ше, потребне буц визио-
нар, буц упарти, раховац на утрату, 
бавиц на длугорочно и конєчно мац 
„слух“ за одредзену файту роботи.
Идея водзеней розгварки нє аполо-
ґия даякей позициї по кажду цену, 
алє баржей спрам латинскей при-
словки „Audiatur et altera pars“ (Най 
ше чує и други бок), можлївосц чуц и 
даєдну красну приповедку тих котри 
свой смисел живота нашли праве ту, 
дзе велї нє видза свою перспективу. 
Слово о младому Вуковарчаньови, 
щешлїво оженєтому чловекови, оцо-
ви двоїх дзецох, нашому чловекови 
петровских кореньох, панови Иґоро-
ви Бурчаковому.
Сердечно привитани, находзиме ше 
у задруґи „Вуковарски вина“ у Ву-
коваре. Пан Бурчак, модлїме Вас за 
даскельо уводни слова о Вас и вашей 
задруґи нашому читательству.
Я Иґор Бурчак, управитель задруґи 
„Вуковарски вина“. Водзим тоту за-
друґу уж пол рока. Ту ше удружели 
седем мали продукователє грозна 
и вина. Мнє вибрали за управите-
ля. Направели зме тоту тарґовину и 
винску коштовальню ту у Вуковаре 
дзе ше нашо продукти и вина цо зме 
през рок продуковали можу кошто-
вац. У задруґи винаре котри маю 
продукцию реґистровану на просто-
ре городу Вуковару. Я уж длуго у тей 
продукциї. Правда, вельо сом вецей 
у овоцарстве як у винїцарстве, алє уж 
дас дзешец роки мам свою винїцу и 
продукуєм свойо вино.
Праве у тим напряме зме и сцели 
розвивац бешеду. „Вуковарски вина“, 
поведли бизме, єдна „точка на и“ Ва-
шей драги одрастаня у фамелиї котра 
спрам наших спознаньох уж децения-
ми традицийно овоцарска и винїцар-

ска фамелия. Кеди перши раз почув-
ствовна Ваша любов ґу овоцарству и 
винїцарству?
Гоч сом од малючка як и шицки други 
дзеци роснул свой дзецински живот, 
ишол до оводи, итд... заш лєм єдна 
добра часц мойого часу була одбу-
та у овоцнїку и винїци. Оцец и дїдо, 
прамдїда нє паметам вельо, робели з 
овоцу, а мали и винїцу. Чежко ми по-
весц дзе сом перши раз почувствовал 
любов ґу тому шицкому, єдностав-
но вона була дзешка у мнє и росла 
и розвивала ше зо мну. Цали живот 
сом бул вязани зоз овоцнїком и вин-
їцу. По основней школи закончел сом 
Стредню польопривредну школу, по-
тим сом студирал на Польопривред-
ним факултету и мал можлївосц буц 
на усовершованю у Нємецкей. Цале 
мойо школованє було з обласци винї-
царства и овоцарства.
Перши крочай у остварйованю влас-
них афинитетох по законченим шко-
лованю и специялизацийох як шлїд 
бул постановенє винариї, „Винариї 
Бурчак“. Хтори то файти грозна зоз 
хторима „Винария Бурчак“ роби у сво-
їх винїцох?
Ґрашевина наша перша сорта. Маме 
коло 60% винїци под ґрашевину, 20% 
райнски ризлинґ и 20% совиньон 
бланк (souvignon blanc). Коло того 
маме ище дас 500 лози столного гроз-
на рижних файтох од ранших по поз-
ни.
Коло винїцарства робице и зоз овоцу. 
У яким напряме и хтори файти овоци 
заступени?
През шицки тоти роки меняли зме 
состав у овоцнїку. Яблука були вше 
найвецей заступени  у широким ди-
япазону сортох, од ранших лєтних та 
по жимски. Коло яблукох мали зме и 

вельо брескинї. Брескинї тераз досц 
менєй бо вельо роботи коло винїци, 
вона нам приоритет. Овоцнїк нам на 
поверхносци од осем гольти. Находзи 
ше у Петровцох. Яблука засадзени на 
5 гольти, а грушки, черешнї и кайси на 
по єдним.
Окрем швижей овоци и грозна у вас 
мож купиц и секундарни овоцово 
продукти. Хтори то продукти котри 
ше у „Винариї Бурчак“ можу купиц?
Од горе спомнутих винских сортох 
продукуєме вино. А од овоци маме 
свою продукцию соку зоз яблукох ко-
три ше достава зоз висцискованьом з 
яблукох без додатку цукру и конзер-
вансох, лєм з обробку пастеризациї 
на 72-75 ступнї, так же шицки витами-
ни и позитивни твари оставаю у нїм. 
Таки сок може стац и по три роки, а 
да ше нє погуби. Од яблукох роби-
ме и яблукови есенц, а єдну меншу 
часц прерабяме и до палєнки. Цо ше 
палєнки дотика, ю ище печеме з груш-
кох, лози и кайсох.

„Винария Бурчак“ части учашнїк на 
саймох, виставох и змаганьох. Хторе 
найвекше припознанє котре Ваша ви-
нария здобула як афирмацию за свою 
роботу?
Зоз вином сом доставал рижни медалї 
од бронзи по злато, алє то углавним 
було на локалних уровньох, нє ишол 
сом далєй. А и на тоти змаганя ишол 
сом найбаржей пре себе, же бим вид-
зел дзе сом зоз свою продукцию. Заш 
лєм, сцем визначиц же моя найвекша 
награда и оцена то купци винох, со-
кох и других продуктох. Уж роками 
як продукуєме нє маме нїяких звиш-
кох котри ше прецагую з рока на рок, 
шицка роба находзи свойого купца 
на тарґовищу и думам же то найлєп-
ше припознє єдному винарови. Оце-
на наших купцох наша найзначнєйша 
награда.

Уход до винариї Срим

Иґор Бурчак 

НАЙ ШЕ ЧУЄ И ДРУГИ БОК – 
АUDIATUR ET ALTERA PARS!

Розгварка зоз предсидательом задруґи „Вуковарски вина“ паном Иґором Бурчаком

Дванац днї скорей шмерци Мирон Жирош 
ми написал: 
Агнетко, Руснаци у Горватскей у вель-
ким КОЛАПСУ! Думам пре свою вину, бо 
дошлєбодзели же з нїма у єдней хвильки 
запановали нєпрошвицени и кариєрис-
тични особи. Хвильково, обставини ище 
критичнєйши бо запановала нєзаинтере-
сованосц за себе як меншину. Правда жє 
єст ище активних поєдинцох, алє народ 
остал на боку. Висц зоз тих обставинох 
барз чежко. 
Медзи собу зме ше подзелєли и знїчтожу-
єме ше сами! То наша вична тема. Кед жа-
даце, поставце ми новинарски питаня, по-
рихтани сом Вам дац одвити. Интервю нє 
мушиме моментално обявиц. Роздумайце 
о моїм понукнуцу пре нашу будучносц. 
Можлїве же дацо мудре здумаме.
Ваш дїдо Миронь
Я рихтала манифестацию «Дравски габи», 
рихтала сом виберанкову Скупштину 
КУД-а Руснацох Осиєк, було роботи дзень 
и ноц та сом раховала же док шицко прей-
дзе, шеднєм з миром и поставим «нови-
нарски» питаня панови Жирошови, бо кед 
дахто ма цо повесц о Руснацох вец то вон, 
Мирон Жирош, котри препутовал шицки 
жеми бувшей Югославиї, та Мадярску, 
Словацку, Польску, Румунию, Україну... 
Вшадзи глєдал Руснацох, потомкох тих 
хтори нам дали мено, виру, язик... Знаход-
зел ше у бешеди як знал. Слухал, записо-
вал, знїмал тон, а кед була нагода и видео. 
Замодлєла сом най причека док ми прей-
дзе гужва та вец зробиме интервю. Ин-
тервю зме нє зробели, пан Жирош ме нє 
причекал, пошол скорей. Сиґурно би нам 
дал даяки хасновити совит за будучносц 
Руснацох, як цо вше дзелєл свойо знанє 
зоз шицкима котри мали дзеку учиц, лєм 
да я мала вецей часу.
Мала сом чувство, кед Мирон Жирош у 
питаню, же, гоч дзе ишол, вше на таки пу-
тованя водзел дакого зоз собу и намагал 
ше зоз нїм подзелїц свойо спознаня о ви-
глєдованю потомкох Руснацох. Алє нє лєм 
же сцел подзелїц тоти спознаня, источаш-
нє и учел од свойого супутнїка, а часто и 
од велїх людзох з котрима бул у контакту. 
Мушим повесц же мал тельо вельо люд-
зох з котрима поряднє контактовал, же 
аж анї ми, 30-40 роки младши од нього нє 
сцигуєме водзиц таку кореспонденцию 
яку вон водзел, а источашнє тельо вельо 
виглєдовац и писац як цо вон то робел. 
Най Вам целу будзе лєгка тота мадярска 
Горнїца котру сце так полюбели, а Господ 
Бог най Вам подарує спокой души, а нам 
вичну памят на Вас и Вашо твори о спо-
знаваню историї Руснацох од споконвику. 
Збогом «дїду Миронє», почитовани панє и 
учителю! 

Мирон Жирош народзел ше 1. юния 1936. 
року у Руским Керестуре, а упокоєл ше 29. 
новембра 2016. року у Казинцбарцики у 
Мадярскей. 
По законченю Учительскей школи 1953. 
року у Зомборе, перше место службованя 
було му у дюрдьовскей школи дзе, попри 
роботи у класи зоз школярами, скоро 4 
роки бул активно уключени и до роботи 
КПД „Тарас Шевченко”. Потим 1957. року 
преходзи на службу до школи у Руским Ке-
рестуре, дзе предлужує и свою дружтве-
ну активносц. Дзекуюци тей активносци 
достава стипендию од Землєдїлско-про-
дуковательней задруґи „Русин” з Руского 
Керестура и од 1959. по 1961. рок закон-
чує Висшу управну школу у Новим Садзе. 
После дипломованя єден кратши час ро-
бел як правнїк у спомнутей задруґи, а кед 
вона интеґрована до Польопривредного 
комбинату „Црвенка” у Червинки, Жирош 
преходзи до „Руского слова” и роби як но-
винар (1961-1962), а потим пошвидко пре-
ходзи до Землєдїлскей задруґи „Перши 
май” у Руским Керестуре за управителя.
По власним жаданю, пре дальше усо-
вершованє, 1965. року розришени є з 
длужносци управителя и преселює ше до 
Нового Саду. Спочатку роби як педаґоґ и 
предлужує студиї на Правним факултету 
як позарядови студент. Кед 1966. року, 
по дзешецрочней прерви, обновени бе-
шедни емисиї на руским язику на Радио 
Новим Садзе, Мирон Жирош враца ше до 
новинарства. Роби як новинар-редактор 
полни 25 роки, одкаль и пошол до пензиї. 
У медзичаше, 1969. року и абсолвовал на 
Правним факултету у Беоґрадзе.
У Новим Садзе тиж ше уключел до друж-
твено-политичней активносци. Вецей 
роки бул член Управного одбору КУД 
„Максим Горки“, член Комисиї за животни 
стандард Дружтва новинарох Войводини 

и Союзу новинарох Югославиї. Єден час 
бул и предсидатель Управного одбору 
Фонду заєднїцкого трошеня РТВ Нови Сад, 
єден мандат делеґат РТВ НС у Скупштини 
Югославянскей радио-телевизиї, а вецей 
роки бул и судия-поротнїк у Окружним 
судзе у Новим Садзе.
Як радийски новинар Жирош пише при-
логи и редаґує Радио новини, потим Емис-
ию за валал, як и емисиї з нашей прешлос-
ци Давно, давно то було и Драги нашого 
живота. У чаше єдинственей рускей радио 
и телевизийней редакциї (1976-1980), а 
и познєйше, обявел вецей замерковани 
документарни прилоги на телевизиї и 
телевизийни филми, котри на вецей заво-
ди репризовани у остатнїх рокох. З єдну 
свою радио-емисию за валал конкуровал 
на югославянске змаганє „Охрид 1976” и 
преглашена є за найлєпшу у информатив-
ней функциї. У єй рамикох була и гуморис-
тично-сатирична рубрика котру писал и 
читал Кооперант Федор (Микола Сеґеди). 
Нєодлуга потим и Радио Беоґрад у своєй 
емисиї за валал уведол подобну рубрику.
През 25 роки роботи у Рускей редакциї 
РТВ Нови Сад Мирон Жирош достал вецей 
награди за новинарски прилоги: Награди 
часопису „Шветлосц”, Награди Дружтва 
новинарох Войводини за новинарски 
прилог, Награду КПЗ Войводини „Искри 
култури” за публицистику, Орден роботи 
зоз стриберним венцом и велї други. Бул 
член Наукового товаришства Европи и 
добитнїк Награди „Анатолий Годинка” за 
2012. рок, хтору додзелює русинска са-
моуправа у Мадярскей.
Од пензионованя жил у Казинцбарцики 
у Мадярскей (зоз свою супругу, универ-
зитетску професорку др Марию Йобадь 
и дзивку Анамарию), алє свойо публицис-
тични и други твори з найвекшей часци 
и надалєй обявйовал у наших медийох и 
публикацийох.
Зоз шмерцу Мирона Жироша руска на-
ционална заєднїца страцела єдного з 
найвизначнєйших културних и наукових 
дїячох, чийо мено уж вецей децениї упи-
сане до фундаментох нашей привредней 
и културней историї.
Мирон Жирош поховани у Мучоню, а на 
комеморациї котра отримана 9. децемб-
ра у Заводзе за културу Войводянских 
Руснацох, од Мирона Жироша ше одпи-
тала руска интелиґенция и сотруднїки зоз 
Сербиї, та Агнетка Балатинац, Представи-
телька рускей националней меншини Ос-
єцко-бараньскей жупаниї котра зоз Миро-
ном Жирошом мала плодне професийне 
сотруднїцтво.

А.Балатинац
Жридло биоґрафских податкох 

и фотоґрафия Рутенпрес

ОСТАТНЄ ОДПИТОВАНЄ
Мирон Жирош (1936–2016), наш визначни просвитни роботнїк, 

новинар, публициста и наукови виглєдовач

XX IN MEMORIAM - НА ЗДОГАДОВАНЄ

У Дюрдьове означени два значни 
спортски ювилеї

ЯША БАКОВ ЛЕҐЕНДА 
ХТОРА ЖИЄ

КУД Тарас Шевченко зоз Дюрдьова на при-
годни и достоїнствини способ 10. децемб-
ра означело 110. рочнїцу народзеня Яким 
Яши Бакова, найзначнєйшого Руснака з 
того места чийо мено давно превозишло 
гранїци нашей рускей, националней заєд-
нїци и ище за час його живота (09.12. 1906. 
Дюрдьов – 21.10. 1974. Нови Сад) постало 
синоним успишного спортисти и спотрс-
кого роботнїка на просторох СФРЮ.
Источашнє означени и стриберни ювилей 
бавискох хтори ноша його мено. Означо-
ванє почало зоз покладаньом венца на 
гроб професора Бакова на новосадским 
теметове. У пригодней програми през до-
кумнтарни филм Срдяна Карановича зоз 
1970. року, реферат о живоце и здогадо-
ванє його школяра Дюри Латяка и спорт-
ского ученїка Якима Грубенї, спатрена 
часточка богатей подоби и дїла велького 
Чика Яши, як го шицки волали. Програ-
ма збогацена зоз даскелїма пригоднима 
инструменталами у виводзеню младих 
дюрдьовских тамбурашох, а шестри Са-
лаґ одшпивали Ластовки, єдину писню 
компоновану на Баковов текст автора 
Михала Лїкара, хтора предтсавена на Ру-
жовей заградки 2005. року. У предлуженю 
преслави Спортске здруженє спортских 
бавискох Яша Баков зоз рефератом, хтори 
провадзела фото-документация, здогадло 
присутних на свойо богати активносци у 
25 роки иснованя, а на концу додзелєло 
плакети найзаслужнєйшим колективом 
и поєдинцом за вкупне доприношенє у 
розвою, роботи и афирмациї бавискох. 
Достали их СД Русин з Руского Кересту-
ра, ФК Искра зоз Коцура, Руска редакция 
Радиотелевизиї Войводини и шицки поте-
рашнї предсидателє Бавискох: Янко Хома 
(19912. – 1995.), Звонимир Ерделї (1996. – 
1999.), Здравко Бабич (2000. – 2003.), Иван 
Папуґа (2004. – 2007., 2016. – актуални), 
Ярослав Виславски (2008. – 2011.) и Звон-
ко Салаґ ( 2012. – 2015.).
На концу преслави Иван Киш, студент 
подобовей академиї у Новим Садзе пред-
ставел роботну верзию бисти Яши Бакова 
у глїни чия конєчна верзия, накеди ше 
обезпеча пенєжи, будзе поставена у ро-
димим Дюрдьове.

Звонимир Ерделї

Закончени ювилейни 25. Спортски 
бависка Яши Бакова

За конєц Петровчанє 
други у пикаду

По традициї и тогорочни ювилейни 25. 
Спортски бависка Яши Бакова закончени 
остатнєй соботи у новембру зоз турниром 
у пикаду. Лєм за розлику од даскелїх ос-
танїх рокох, место коцурского ДОК-у, до-
машнї бул новосадски РКД. У популарней 
Матки наступели 6 пари у хлопскей и по 
2 пари у женскей и мишаней конкуренциї. 
Перше место освоєли домашнї бавяче, а 
петровски пар Сопка и Ерделї нєсподзи-
вано освоєл друге место.

Конєчни пласман: 
Хлопи: 1. РКЦ Нови Сад 785; 2. Петровци 
698 (Сопка 309, Ерделї 389; 3. КУД Тарас 
Шевченко (Дюрдьов )599; 4. СД Русин 
(Руски Керестур) 557; 5. СД Искра (Коцур) 
547; 6. Папивинґ (Вербас) 464; 
Жени: 1. Папивинґ (Вербас) 339; 2. СД Ру-
син (Руски Керестур) 298;  
Мишани пари: 1. СД Русин (Pуски Кере-
стур) 805; 2. Папивинґ (Вербас) 803.
Два тижнї пред тим, 12. новембра, по тра-
дициї у Вербаше у орґанизациї КПД Кар-
пати отримани турнири у ґуґланю и штре-
ляцтве. И друга традиция нє знєверена, 
Вербащанє знова були прави домашнї, 
вигосцели змагательох, алє нїкому нє 
дали опрез себе, та спрам обчекованьох 
освоєли перши места на обидвох турни-
рох. Петровчанє после кратшей прерви 
знова участвовали и то у составох хтори 
лєдво назберани, та и резултат у скалдзе 
зоз тим – 6. место од 9 у штреляцтве и 7. 
од 8 екипох у ґуґланю.
Конєчни пласман: штреляцтво – 1. КПД 
Карпати (Вербас) 499; 2. КУД Тарас Шев-
ченко І (Дюрдьов) 347; 3. Дружтво Русна-
цох Суботица 318; 4. КУД Тарас Шевченко 
ІІ (Дюрдьов) 305; 5. СД Искра (Коцур) 285; 
6. Петровци 240 (Гарди 69, Бурчак 102, Ру-
скай 69); 7. Папивинґ (Вербас) 238; 8. РКЦ 
(Нови Cад) 214; СД Русин (Руски Керстур) 
174. 
Конєчни пласман: ґуґланє – 1. КПД Кар-
пати (Вербас) 481; 2. КУД Тарас Шевченко 
(Дюрдьов) 470; 3. Дружтво Руснацох Субо-
тица 390; 4. РКЦ (Нови Сад) 355; 5. Папивиґ 
(Вербас) 338;  6. СД Русин  (Руски Керестур) 
337; 7. Петровци 298 (Бурчак 97, Ерделї 90, 
Мудри 110); 8. СД Искра (Коцур) 250. 

Звонимир Ерделї

ЗДОГАДВАНЄ НА ЖЕЛЬКА 
МУДРИ МИНАРОВОГО

Желько Мудри Минаров народзени 
02. априла 1955. року у фамелиї Му-
дри, попри брата Златка. Оцец му бул 
Мишко, а мац Ирена народзена Надь. 
Одроснул и живот препровадзел у 
родним городу, окрем часох кед бул, 
як и велї други Вуковачанє, зоз фаме-
лию вигнати. Жил зоз родичами на “пе-
тровскей драги” у фамелийней хижи. 
Перше му умар оцец (2009), а вец до-
тримал и мацер (2012). По мацеровей 
шмеци преселєл ше жиц до Дому за 
старих на Митници. 
Желько бул роками активни член ву-
коварского КУД “Осиф Костелник”. 
Шпивал у хору, а кед у Дружтве 2014. 
року основана креативна секция 
“Прадки” такой постал єй активни 
член. Бул широкого шерца и гоч мал 
барз скромни финансийни приходи, 
вше дацо купел и принєсол на секцию 
на нєсподзиванє шицких присутних. 
Там постал вельки залюбенїк до виши-
ваня, та свой шлєбодни час часто пре-
провадзовал вишиваюци. 
Бул вельки залюбенїк нє лєм до рускей 
бешеди, шпиванки и танцу, алє и до на-
писаного слова, та ше старал же би и 
други його ближнї достали нашо руски 
видня.
Бул християн, грекокатолїк и нїґда ше 
того нє ганьбел. Поряднє ходзел до 
церкви и на паломнїцтва до Водици.
Даскельо остатнї роки живота бул чен 
заєднїци “Вира до шветла” хтора дїй-
ствує при парохиї “Св. Филипа и Якова”, 
а зазберує членох зоз шицких вуко-
варских парохийох. Зоз тоту заєднїцу 
удало ше му пойсц на паломнїцтво до 
Медюґоря и прето бул барз щешлїви.  
Желько бул барз мила и активна особа, 
вше порихтани помогнуц ближньому. 
Любел и нащивйовал шицки културни 
збуваня у городу. 
После краткей и чежкей хороти Жель-
ко Мудри умар 08. новембра 2016. 
року у 62-им року живота. Поховани 
є 10. новембра на Новим теметове у 
Вуковаре.

Вичная му памят!

Добитнїки наградох за участвованє у 
Орґанизацийних одборох Бавискох 
Яша Баков

Учашнїки зоз Петровцох на 25. 
ювилейних спортских бавискох Яша 
Баков



У орґанизациї Подручней канцелариї Руснацох у 
Сримскей Митровици, 14. децембра 2016. у театру „Добри-
ца Милутинович” отримана шветочна акдемия „Мацери 
Рускинї” на котрей по перши раз наступели и члени КУД-а 
«Яким Гарди» зоз Петровцих, а представели ше зоз руски-
ма танцами «Петровски танцоше нялкоше» и «Рускима 
пастирскима танцами». Домашнї Хор «Руски зарї» у про-
вадзеню оркестру «Годоба и приятелє» одшпивал штири 
шпиванки под дириґентску палїчку Даниєли Горняковей. 
Участвали и дзеци котри у Сримскей Митровици виучую 
руски язик. Академия пошвецена присельованю Русинох 
до Сримскей Митровици и отримує ше каждого року. По 
законченю Академиї у парохийним доме грекокатолїцкей 
церкви за шицких учашнїкох и домашнїх отримани коктел 
и друженє.

Звонко Костелник
Чесанє до баршоня

Домашнї хор «Руски зарї»

Руски дзивочки, били голубочкиРуски народни танци

Пастирски танци

ПЕТРОВСКЕ КУД «ЯКИМ ГАРДИ» ПЕРШИ РАЗ 
НАСТУПЕЛО У СРИМСКЕЙ МИТРОВИЦИ

Академия Мацери Рускинї у Сримскей Митровици

